
A.A. DEBABARRENA
Otsailaren 26tik martxoaren 18ra 
izango da Errigoraren Eskutik 
eskura kanpaina, Nafarroa he-
goaldeko eta erdialdeko baratze-
ko produktuak Euskal Herriko 
milaka etxetara eramateko asmoz. 
Herritarrek oliba-olio birjina 
estra, ardoak eta arroz-, pasta-, 
lekale- eta kontserba-sortak es-
katzeko aukera izango dute erri-
gora.eus webgunean; betiere, 
ekoizlearen jatorrizko prezioan 
eta euskaraz etiketatuta. Euskal 
Herria oinarri eta auzolana la-
nabes dituen ekimen herritarra 
da, Nafarroan euskara ofiziala 
ez den zonan eragin nahi duena; 
horretarako, eremu hartakoak 
diren elikagaiei Euskal Herrian 
zabaltzeko bidea egiten zaie. 
Udaberriko kanpaina, berriz, 
eguneroko kontsumo ohituretan 
eragiteko sortu zuten, eta urte 
osorako beste jenero eskatzeko 

proposatzen diete herritarrei. 
Hala, olioa bost litroko bidoietan 
banatzen dute, eta kontserbak, 
hamabi ontziko sortetan.

Debabarreneko hainbat era-
gilek babestuko dute aurten 
ere Errigora ekimena. Beraz, 
produktuak eskualdeko hainbat 
herritan jasotzeko aukera izan-
go da oraingoan ere, baina au-
rrerago zehaztuko dute noiz 
eta non.

Ubane Madera Zangitu DEBABARRENA
Debegesak, Debabarreneko uda-
lekin elkarlanean, etxebizitza-bu-
lego ibiltaria abiarazi du, etxe-
bizitzen eta eraikinen birgai-
tzeari eta alokairurako eta 
energia-eraginkortasunerako 
laguntzei buruzko informazioa, 
orientazioa eta laguntza herri 
guztietan emateko. Etxebizitza-bu-
legoak Debegesan (Eibarren, 
Azitainen) du bulego iraunkorra, 
eta, bulego ibiltariekin, debaba-
rrendarrei zerbitzu hurbilagoa, 
eskuragarriagoa eta pertsonali-
zatuagoa eskaini nahi diete.

Lau funtzio nagusi
Esther Zarrabeitia Debegesako 
Hirigintza eta Birgaitze ardura-
dunak esan duenez, "helburua 
da dauden laguntza publikoeta-
rako sarbidea erraztea, alokai-
rurantz bultzatzea eta birgaitze 
jasangarria sustatzea, etxebizi-

tzen eraginkortasun energetikoa 
hobetzen laguntzeko".

Lau funtzio nagusi izango ditu 
bulego ibiltariak: batetik, infor-
mazioa, orientazioa eta laguntza 
eman etxebizitzak eta eraikinak 
zaharberritzeko Etxebidek eskain-

tzen dituen laguntzei begira, eta 
beste laguntza osagarri batzuei 
buruzko informazioa ere emango 
du; bestetik, etxebizitza hutsen 
alokairua bultzatu, erakundeek 
alokairua sustatzeko dituzten pro-
gramak ezagutaraziz eta zabalduz; 

hirugarren, gizarte-bonu elektri-
koari eta termikoari buruzko 
informazioa eta aholkularitza, eta 
baita energia-horniduren –elek-
trizitatea, gasa...– fakturak eta 
tarifak optimizatzeari buruzkoa 
ere, energia-gastua murrizteko 

fakturak errazago uler daitezen; 
eta laugarren, energia berriztaga-
rrien instalazioen eta birgaitze 
jasangarriko jardueren inguruan 
informatu eta sentsibilizatu, etxe-
bizitza-eredu eraginkorragoa eta 
jasangarriagoa sustatzeko.

Elgoibarko alkate Maialen Gurrutxaga eta bulegoko teknikari Leire Pinedo. DEBEGESA

Birgaitzea, alokairua eta eraginkortasun 
energetikoa bultzatzeko bulego ibiltaria

ETXEBIZITZA ZERBITZUA

Herri guztietan izango da, herritarrei zerbitzu pertsonalizatua emateko
• Deba: astelehenetan, 12:45etik 15:30era, Udaltzaingoaren egoitza 

zaharrean. Hileko azken astelehenetan izan ezik, zerbitzua Mutrikun 
eskainiko delako.

• Eibar: astelehenetik barikura, 08:00etatik 16:00etara, Debegesan.
• Elgoibar: ostegunetan, 08:15etik 12:15era, Herritarren Arretarako 

Bulegoan. Hileko azken ostegunetan izan ezik, Mendaron eskainiko 
delako.

• Ermua: astearteetan, 08:15etik 12:15era, Abiapuntun Komentukua 
3an. Hileko azken astearteetan izan ezik, Mallabian eskainiko 
delako.

• Mallabia: hileko azken astearteetan, 08:15etik 12:15era –tokia, 
definitzeke–.

• Mendaro: hileko azken ostegunetan, 08:15etik 12:15era, 
udaletxean.

• Mutriku: hileko azken astelehenetan, 12:30etik 15:30era –tokia, 
definitzeke–.

• Soraluze: asteazkenetan, 08:15etik 16:00etara, Kalebarren 8an.
• Oharra: aurretiko hitzordua hartzea gomendatzen dute. Eibarrerako: 

943 82 01 10 zenbakian; gainerakoendako, 675 87 38 53 
zenbakian.

Arreta-guneak eta ordutegiak

Errigorak otsailaren 26an hasiko du 
udaberriko 'Eskutik eskura' kanpaina

HERRIGINTZA

Herritarrek martxoaren 18ra arte izango dute eskaerak 
egiteko, eta beren herrietan jasoko dituzte gero

Ainara Argoitia 
Basalgo proiektu eolikoari ale-
gazioak aurkezteko epea amaitu 
zenetik bi hilabete eta erdi pa-
satu dira, baina Eibarko Mendiak 
Bizirik plataformakoek salatu 
dute ez dutela erakundeak egiten 
ari diren administrazio-prozesuen 
inguruko berririk. Proiektuak 
Eibarko, Soraluzeko, Bergarako, 
Elgetako eta Elgoibarko inguru-
ne naturalak arriskuan jartzen 
dituela ohartarazi du behin eta 
berriro plataformak, eta, infor-
mazio horren faltan, mendi mar-
txa antolatu dute martxoaren 
7rako, kaltetutako udalerrietako 
kolektiboekin elkarlanean. 

Mendi martxara batu nahi 
dutenei egun horretan Topin-
burun elkartzeko dei egin diete, 
11:00etarako. Hainbat herritatik 
irtendako jendea han elkartzea 
da asmoa. Topinbururako bidea 
elkarrekin egin nahi duten he-

rritarrentzat abiapuntu batzuk 
zehaztu dituzte herrietan: Ei-
barkoak, adibidez, Urkizuko 
parketik abiatuko dira, 09:30ean; 
Soraluzekoak, Plaza Berritik, 
09:00etan; eta elgetarrak, plaza-
tik, 09:30ean. Bergarako herri-

tarrei Soraluzeko taldera batze-
ko dei egin diete, eta elgoibar-
tarrak tren geltokian batuko 
dira, trenez Eibarrera joan eta 
han eibartarrekin batzeko. To-
pinburun ekitaldi  bat egingo 
dutela aurreratu dute, eta, ho-
rretarako, txaleko horiak era-
mateko eskatu diete martxara 
batuko diren guztiei. 

Era berean, banderatxoak sal-
duko dituzte, proiektuaren kon-
tra daudenek leihoetan eta bal-
koietan jar ditzaten. Martxoaren 
6an Untzaga plazan egongo dira 
horiek saltzen, baina mendi 
martxan ere eskuratu ahal izan-
go dira. Martxoaren 5ean, berriz, 
Energia berriztagarrien bidezko 
trantsizio energetikoaren erron-
ka. Begirada kritikoa: lurral-
de-antolamendua edo espekula-
zioa? izenburuko hitzaldia egin-
go du Raoul Servet geografoak, 
Soraluzen. 

Banderolen lelo eta irudia.

Basalgo proiektuaren kontra egiteko mendi 
martxa antolatu dute martxoaren 7rako

INGURUMENA

Banderatxoak jarri dituzte salgai, herritarrek leihoetan eta balkoietan jar ditzaten

Ubane Madera Zangitu DEBABARRENA
"Odol emaile berri konstanteak 
behar dira". Mezu hori helarazi 
eta azpimarratu nahi du Deba-
rroko Odol Emaileen Elkarteak. 

Datuz jantzi dute baieztapena. 
Haien arabera, Debarroko bizi-
lagunen %5,20 dira odol emaile. 
Hamar herritako datuak hartu 
dituzte aintzat portzentaje hori 
eskuratzeko, Debarroko Odol 
Emaileen Elkartearen antolake-
tan oinarrituta: Antzuola, Ber-
gara, Deba, Eibar, Elgeta, Elgoi-
bar, Mendaro, Mutriku, Oñati 
eta Soraluze. 

Finkoak, gazteak eta gehiago
Datu hori esku artean, "odol 
emaile finkoak" behar direla 
azpimarratu du Alaitz Zubiau-
rrek, Debabarreneko ordezka-
riak; urtean behin ematen ba-
dute ere, urtero emango dutenak. 
Zubiaurrek esan du belaunaldi 

arteko erreleboa ziurtatu behar 
dela, odol emaile ohikoak eda-
dean aurrera baitoaz. Eta, nos-
ki, emaile kopurua handitu 
egin behar dela ere adierazi 
du: "Lau herritarretik hiruk 
bizitzan noizbait odola beharko 

dute. Egunero dago odol beha-
rra: minbizi-tratamenduetara-
ko, istripuetarako, transplan-
teetarako… Horretarako, beha-
rrezkoa da odol erreserbak 
izatea. Odola jasotzeko eskubi-
dea denok badugu, ehuneko 

hori ez al genuke igo beharko 
denon artean? Odol ateratzeak 
herri guztietan egiten ditugu, 
askotariko maiztasunekin; joan 
arduradunengana, beldur gabe, 
eta animatu, bakarka, lagun 
artean, familian… Txandak 
erraz har daitezke, nahieran, 
Internetez, Gotatanta webgu-
nean. Ez egon dei edo eskaera 
berezien zain; odol ateratzea 
dagoenean, joan, bidean inor 
gera ez dadin". 

Ildo horretan, esaterako, jaki-
narazi du azken urteotan Men-
daron eta Elgoibarren behera 
egin dutela emaileek.

Odola emateko baldintzak
Odola 18-70 urte bitarteko he-
rritarrek eman dezakete, 50 
kilotik gora badute eta osasun-
tsu badaude. Emakumeek urtean 
hirutan eman dezakete eta gi-
zonezkoek, lautan. Emate ba-
tetik bestera, gutxienez, bi 
hilabete pasatu behar dira. 
Halaber, odola eman aurretik, 
segurtasunagatik, bai emailea-
rentzat zein jasotzailearentzat, 
osasun-elkarrizketa egiten dute 
lekuan bertan, eta emailearen 
tentsioa zein hemoglobina-mai-
la neurtzen dute. 

OHARRA: Mutrikuko odol Emaileen 
Elkarteak boluntarioak behar ditu. 
Prest dagoenak bertako arduradun 
Reginarengana jo dezake.

Debarroko ordezkariak, Debako Hiru Uhinak hotelean. DEBARROKO ELKARTEA

Debarroko bizilagunen %5,20k bakarrik 
ematen dute odola, azken datuen arabera

OSASUNA

Lau herritarretik hiruk noizbait odola beharko duela gogorarazi dute 

Datuak herriz 
herri

Herria Ehunekoa

Antzuola %8,90

Bergara %6,69

Deba %7,57

Eibar %3,06

Ermua %4,08

Elgeta %5,73

Elgoibar %5,51

Mallabia %11,03

Mendaro %6,80

Mutriku %4,66

Oñati %6,04

Soraluze  %6,53

ITURRIA: DEBABARRENEKO ODOL 
EMAILEEN ELKARTEA

BARRENAk ez du bere gain 
hartzen aldizkari honetako 
orrialdeetan kolaboratzaileek 
adierazitako iritzien 
erantzukizunik.

LAGUNTZAILEAK

Debako
Udala

Elgoibarko
Udala

Mallabiko
Udala

Mendaroko
Udala

Ermuko
Udala

Mutrikuko
Udala

Soraluzeko
Udala

AINARA SEDANO

Gustatuko litzaidake pentsatzea egunen batean gai honi buruz 
idazteari utziko diodala, baina egun hori ez da oraindik gaur 
izango.

Emakumeek behar baino maizago sentitzen dugu 
iruzurtiaren sindromea, historikoki gizonezkoek bete dituzten 
postuetan gure espazioa betetzen dugunean. Ama, etxekoandre 
eta zaintzaile postuetan izan ezik, ia denetan. 

Badirudi emakumeok ez daukagula eskubiderik leku horiek 
okupatzeko, ez ditugula merezi, ez daukagula hor egoteko 
maila nahikoa, eta bertara iritsi bagara, "neska delako", 
"ederra delako" edo "auskalo zer egin duen hor egoteko". 
Emakume izateagatik bidea erraztuko baligute bezala, 
gizonezkoek mesede bat egin baligute bezala; nork eta 
gizonezkoek?

Gizarteak ez du hau automatikoki gizonei buruz pentsatzen, 
eta ez, ordea, botere postuak gizon kaskar ugarik betetzen ez 
dituztelako, behintzat. 

Berdintasunean asko 
aurreratu dugula diogu, baina 
askoz ere gehiago aurreratu 
behar izango genuke 
gaurdaino, eta heziketan huts 
egiten dugula esango nuke.

Emakumeengan gure 
gurasoek sendo sustatu dute 
gure askatasunerako 
independentzia ekonomikoak 
duen garrantzia, ikasketak 

jasotzeko dugun eskubidea, lan egiteko ahalmena, gure 
erabakiak hartzeko eta bizitzan edozein postu –ez bakarrik lan-
postu– betetzeko. Emakumeak ahalduntzen egin dugu 
esfortzua, baina lekua egin behar ziguten gizon hauei ez 
genien erakutsi bagentozela eta tokia egin beharko digutela, 
merezi dugulako eta haiek bezain onak garelako.

Gizartearen beste erdia aldaketarako hezteaz ahaztu ginen. 
Aldaketa hau onartzeko gizonaren harrotasuna baretzen 
ikasteko lanik ez dugu egin. Eta berriz ere, bakarrik gaude 
berdintasunaren alde bultza egiten.

Arrazakeriarekin ikusten diot antzekotasuna; norbaitek 
gure tokia, boterea, lana kenduko digun beldurrak 
sentiarazten digu mehatxua. Eta egin beharreko erreflexioa 
beste bat litzateke: orain arte hain argi geneukan gure 
bikaintasuna norbaitek kulunkarazten badu, agian ez ginen 
uste bezain bikainak. 

"Gizartearen  
beste erdia 
aldaketarako 
hezteaz ahaztu 
ginen"

Merezi duguna
NIRE USTEZ

Europako lurren 
%70 pestizidek 
kutsaturik daude
A.I.Z.
ELGOIBAR

Nature aldizkariak egindako 
ikerlanaren arabera, 
Europako lurren %70 
pestizidek kutsaturik daude. 
Guztira, 26 herrialdetako 
ekosistemetan –baso, larre eta 
laborantza-lurretan– egindako 
370 azterketaren emaitzak 
plazaratu ditu.

Ikerlana nekazaritzarako 
pestizidek europar lurretan 
duten prebalentziaren eta 
inpaktuaren gaineko lehen 
ebidentzia kuantitatibo 
zehatza da. Hainbat erakundek 
hartu du parte ikerlanean, 
JRC ikerketarako zentroak eta 
Vigoko (Galizia) eta Suitzako 
UHZ unibertsitateek 
koordinatuta. Laborantza 
industrial intentsiboan 
masiboki baliatzen diren 
substantzia horiek eragin 
nabarmena dute lurrarentzat 
onuragarriak diren hainbat 
organismotan. Esaterako, 
onddo mikorrizikoak –gure 
laboreentzat garrantzitsuak– 
pestizidek bereziki kaltetuak 
dira.

Pestizidek sortutako 
kutsadurak ez die balizko 
izurriteei soilik eragiten, 
baita lurrari mesede egiten 
dioten organismoei ere, 
lurreko komunitate bizidunak 
–bizitzaren garapenerako 
funtsezkoak direnak– 
nabarmen erasanda.

Pestiziden artean, onddoen 
aurkako fungizidak dira 
erabilienak –egindako 
neurketetan topatutako 

pestiziden %54–. Herbizidak 
dira %35 eta intsektizidak, 
%11. Topatutako osagai 
aktiboen artean, glisofatoa da 
nagusi. Osasunaren Mundu 
Erakundearen menpeko IARC 
organismoak kantzerigenoak 
diren substantzien artean 
sailkatu zuen, baina Europako 
hainbat agentziak esan dute 
ez dagoela ebidentziarik hala 
denik pentsatzeko. Monsantok 
–AEBetako nekazaritza 
korporazioa, genetikoki 
eraldatutako hazien ekoizle 
handiena mundu osoan–, 
berriz, urte askoan ezkutatu 
ditu substantziaren 
toxikotasuna frogatzen duten 
barne-agiriak.

Munduaren akabera 
badator!
 

Burua galdu dugu 
A.A.
ELGOIBAR

Gogoan daukat derbirako 
sarrerak hartzeko goizean goiz 
jaiki eta unibertsitatera joan 
beharrean San Mameseko 
txarteldegira joaten ginen 
garaia. Ilara egiten genuen 
sarrerak erosteko. Gauza bera 
larunbat batean kontzertu 
batera joatea erabakitzen 
genuenean, eta baita Port 
Aventurara joan nahi 
bagenuen ere. Inprobisatu 
egiten genituen planak, eta 
ilarak egiten genituen. Bukatu 
zen hura. Gaur egun ez dago 
planak inprobisatzerik, eta 
ilara birtualak egiten ditugu. 
3.000 lagun pasa neuzkan 
aurretik Ura Bere Bidean 
kontzerturako sarrerak 
erosteko; Behobia-Donostia 
lasterketa egiteko, 12.000 
korrikalariren atzean zegoen 

nire gizona, eta, hainbat orduz 
zain egon ostean, dortsalik 
gabe geratu zen; Latzen berriz 
ikustea polita izan zitekeela 
komentatu genuen lagunok, 
baina ezinezkoa; sarrera 
guztiak agortuta daude. 

Hori gutxi ez, eta orain, 
negu bete-betean, seme-
alaben udalekuak antolatzea 
tokatzen da. Inauterietako 
mozorroekin zoratu 
beharrean nenbilela jaso 
nuen lagunaren mezua: 
"Erabaki al duzue zein 
udalekutara joango den 
aurten zuen alaba?". Hor ere, 
lehia. Publikoa eta pribatua 
daude aukeran. Foru 
Aldundiaren aukeraren alde 
egin dugu azken urteotan, 
baina, jakina, ez gara 
bakarrak, eta, zozketa bidez 
esleitzen direnez plazak, ez 
dugu zorterik izan. Dena 
dela, hori da plazak 
esleitzeko modurik justuena, 
eta ez daukat ezer zozketa 
horren kontra, baina bai 
Aldundiak zehazten dituen 
epeez, eta eskaera egin nahi 
diot hemendik: zozketa 
horren emaitza udaleku 
pribatuetako izen-emateak 
hasi aurretik jakinarazi 
behar da. Izan ere, plaza 
duzun edo ez jakin orduko 
udaleku pribatu gehienak 
beteta egoten dira, eta 
beranduegi izaten da ezer 
aurkitzeko. Kontuan hartu 
beharko lukete Aldundiko 
arduradunek, bestela zaila da 
publikoaren aldeko hautua 
egitea, eta denok jarraituko 
dugu dirutza ordaintzen 
pribatuan. 

Burua galdu dugu, bai. 
Denok gara horren jakitun, 
eta, bizitzaren gurpil zoro 
horretatik jaitsi nahi dugun 
arren, harrapatuta gaude.

GUTUNAK

Ainhoa Andonegi
Ospakizun urtea du aurten El-
goibarko Nagusilan elkarteak: 
25 urte bete ditu, eta boluntarioei 
aitortza egin diete urteurrena 
ospatzeko. Joan den astean egin 
zuten omenaldi ekitaldia, Ju-
bilatuen Biltokian, eta, bolun-
tarioak gehiago badira ere, 10, 
15 eta 20 urte lanean dihardu-
tenei eman zieten oroigarria: 
Eduardo Martinez (10 urte), 
Trini Godoy eta Pedro Urkidi 
(15 urte), Lucia Elortza, Petra 
Carrasco, Fabri Hernandez, 
Manuel Salegi eta Mari Busta-

mante (20 urte). Ekitaldi xume 
bezain hunkigarria izan zen, 
eta lagunez inguratuta hasi 
zuten urteurrena. 25 urteotan 
kolaboratzaile-sare handia egin 
du Nagusilanek, eta herriko 
eragile askorekin egin du lan. 
Horietako asko bildu ziren eki-
taldian: Elgoibarko Udaletik 
Maialen Gurrutxaga alkatea 
bera joan zen, eta esker oneko 
hitzak izan zituen elkarteko 
kideentzat; Jubilatuen Biltoki-
ko zuzendaritzako kideak ere 
izan ziren; Inazio Bereziartua 
Musika Eskolakoak, San Laza-

ro egoitzakoak, Lagunkoia egi-
tasmokoak eta Eguneko Zen-
trokoak. Azken horretako bi 
erabiltzailek ere hartu zuten 
hitza ekitaldian, eta, hunkituta, 
begiak malkoz beteta, eskerrak 
eman zizkieten Nagusilaneko 
boluntarioei. Haien hitzetan, 
eguneroko bizimodua alaitzen 
diete, eta, boluntario baino 
gehiago, senide moduan ikusten 
dituztela aitortu zuten. 

AEBetako eredua
Nagusilan elkartea 1995ean sor-
tu zuten, Donostian, hamabost 
lagunek. Ameriketako Estatu 
Batuetan ordurako bazegoen 
horrelako zaintza-eredu bat mar-
txan, eta Donostiako haiek ohar-
tu ziren Euskal Herrira ere 
iritsiko zela eredu haren beha-

rra. Gizartea zahartzen ari zela 
ikusi zuten, eta gero eta gehia-
go izango zirela aukeratu gabe-
ko bakardade egoeran bizitzera 
behartuak. Horri aurre egiteko 
sortu zuten Nagusilan. 

Poliki-poliki, Gipuzkoa osoan 
hasi ziren delegazioak sortzen, 
eta Elgoibarkoa 2000. urtean 
sortu zuen Antonio Berasaluze 
zenak. Gaur egun, Joxerra Eze-
narro da elkarteko lehendakaria, 
bai Elgoibarkoa eta baita Gipuz-
koakoa ere. 

Ezenarrok erretiroa hartu 
zuenean, handik aurrerako bi-
zitza-plana diseinatu zuen, eta, 
horretarako, Nagusilaneko psi-
kologo batek esandakoa hartu 
zuen oinarri: "Oraindik beste 
30 bat urte ditugu bizitzeko". 
Hortaz, bizitzeko eta esperien-

tziak partekatzeko etapa modu-
ra hartu zuen erretiroa, helbu-
rurik gabeko erretiroari ez 
ziolako zentzurik ikusten: "Gaz-
taroa miresteko eta zahartzaroa 
gutxiesteko joera daukagu, eta 
esaten digute horrenbeste zaha-
rrekin gizarte hau ez dela bide-
ragarria". Nagusilanen, ordea, 
argi daukate zahartzea ez dela 
urteak pilatzea bakarrik, baizik 
eta urteak osasuntsu, alai eta 
laguntasunez bizi izatea.  

10, 15 eta 20 urtez boluntario lanetan ari diren zortzi laguni egin diete aitortza. AINHOA ANDONEGI

Elgoibarren             
25 boluntario ditu 
elkarteak, eta EAEn 
milatik gora dira 

Nagusilan, 25 urte 
hautatu gabeko 
bakardadean      
bizi direnei  
babesa ematen
Joan den astean egin zituzten urteurreneko 
ekitaldiak: batetik, zaintzari buruzko hitzaldia eman 
zuen Albertina Fernandezek; eta, bestetik, elkarteko 
boluntarioei omenaldia egin zieten

Eguneko zentroko erabiltzaileek eskerrak eman zizkioten Nagusilani. A.A. 

Nagusilanen lan-lerroak 
Nagusilanek hainbat lan-lerro 
ditu zabalik: egoitzetan eta egu-
neko zentroetan konpainia 
emozionala ematen dute, eta, 
tarteka, animazio saioak ere 
egiten dituzte. Horri lotuta, 
aurtengo beste egitasmo bat 
jarri nahi dute martxan, Zure 
artea, zure irribarrea izenekoa. 
Egitasmo horren barruan, edo-
zein arte-diziplinatan aritua 
den jendea bildu nahi dute; dela 
abesten dakien jendea, magia 
egiten duena, umorezko baka-
rrizketak egiten dituena... "Ar-
te-diziplina horiek guztiak opa-
ri dira jasotzen dituenarentzat", 
esan du Ezenarrok, eta bakar-
dade egoera horretan daudenen 
irribarreak "urrea" balio duela. 
Era berean, Zilarrezko Haria 
proiektua ere martxan dute, 
eta, horren bidez, telefonoz egi-
ten diete konpainia. Etxeetara 
ere joaten dira konpainia egi-
tera, baina nahi duenak telefo-
no bidezko solasaldiak izateko 
aukera ere badauka. 900 71 37 
71 telefonora deitu behar da, 
astelehenetik ostegunera 10:30-
13:00 eta 15:30-17:00 bitartean 
eta barikuetan 10:30etik 13:00eta-
ra. Momentuan erantzuten ez 
badute, erantzungailuan utzi 

behar dira izen-abizenak eta 
telefono zenbakia, eta ahal be-
zain laster deitzen dute. 

Mila boluntario baino gehiago
1.150 boluntario ditu egun Na-
gusilanek Euskal Autonomia 
Erkidegoan eta Nafarroan. De-
legazio gehienak Gipuzkoan 
dituzte, baina Bizkaian eta Ara-
ban ere elkartea indarra hartzen 
ari dela nabarmendu dute. Es-
painian ere talde batzuk martxan 
jarrita daude, eta horietako bat 
Madrilgo Ramon y Cajal ospi-
talearekin dihardu elkarlanean. 
Hala ere, boluntarioak behar 
dituzte; asko dira, baina gehia-
go behar dituzte, biztanleriaren 
bizi-itxaropena luzatzen ari 
delako. Boluntariotzaren ga-
rrantzia nabarmendu zuen Eze-
narrok, eta adierazi zuen lan 
boluntarioak onurak ekartzen 
dizkiola jasotzen duenari, baina 
baita ematen duenari ere: "Gi-
zarteak talde pasibo moduan 
hartzen gaitu askotan, badirudi 
ezin dugula ezer egin, baina 
erretiratuok ere asko daukagu 
emateko, eta lan boluntario ho-
rrek bizirik mantentzen gaitu". 
Datu bat eman zuen: EAEko 65 
urtetik gorako biztanleen %27 
bakarrik sentitzen dira. Nagu-

silanen, keinu txikiekin bakar-
dade egoera horretan sentitzen 
direnei laguntzen diete, eta, 
boluntarioek esan dutenez, gehia-
go da bueltan jasotzen dutena 
ematen dutena baino. 

Arantxa Garin Nagusilaneko 
komunikazio-arduraduna zain-
tzailea zaintzearen beharraz 
ere mintzatu da; izan ere, uste 
du askotan zaintzailea ahaztu 
egiten dela. "Zaintzaile horiek 
atseden har dezaten aktibatzen 
dira askotan Nagusilaneko bo-
luntarioak". Astean bi ordu 
eskaintzea eskatzen diete bo-
luntarioei, zaintzaile horiek 
joan daitezen ile-apaindegira, 
paseatzera edota kafetxo bat 
hartzera. "Gaizki dagoena denok 
ikusten dugu, baina haren on-
doan dagoena nola dagoen ohar-
tzen al da inor?". Inori ez diote 
eskatzen bizimodua aldatzeko, 
baizik eta bizimoduan duten 
tartetxo bat boluntariotzari 
eskaintzea. 

Eskerrak eman dizkiote Uda-
lari, dirulaguntzak emateagatik, 
baina gogoratu dute oso aurre-
kontu txikia dutela. Enpresek 
ekintza sozialerako duten dirua 
ere eskertzen dute, eta herritarrei 
ekarpen ekonomikoak egiteko 
aukera dutela gogorarazi diete. 

Nagusilanen ekitaldi bat. A.A. 

Nagusilaneko koruaren emanaldia. NAGUSILAN

A.A.   
Atxutxiamaika aisialdi taldeak 
HH-2 eta HH-5 arteko umeentza-
ko aisialdi-eskaintza prestatu 
du udaberriko oporraldirako, 
eta gaur zabaldu dute izena ema-
teko epea. Interesatuek atxu-
txiamaika.eus webgunean eman 
dezakete izena, baita Elgoibarko 
Izarrak Aita Agirren daukan 
bulegoan ere. Azken eguna mar-
txoaren 6a izango da. 

Bi adin-tarte
Bi adin-tarte bereizi dituzte: 
HH-2 eta HH-3, batetik, eta HH-4 
eta HH-5, bestetik. Era berean, 
bi txanda eman dituzte aukeran: 
martxoaren 30etik apirilaren 
1era lehenengoa eta apirilaren 
7tik 10era bigarrena. Nahi due-
nak bi txandetarako ere eman 
dezake izena. Lehenengoaren 
prezioa 42 euro da –bazkideen-
tzat, 38 euro– eta bigarrenare-
na, berriz, 56 euro –bazkideek, 
50 euro–. Bi txandak hartzen 
dituenak 93 euro ordaindu 
beharko ditu –bazkideek, 84 

euro–. Txokoez gain, Jolasa 
Kalera egitasmoaren saio bat 
egingo dute martxoaren 27an, 
16:30etik 18:30era. Lekuederren 
izango da, HHko ume guztien-
tzat, doan. 

Udalak eskaintza horretan 
parte hartzeko dirulaguntzak 
emango ditu; horiei buruzko 
informazioa eskuratzeko, 943 74 
10 50 telefonora deitu behar da. 

Umeak eskulanetan. ATXUTXIAMAIKA

Udaberriko oporraldirako izen-ematea 
zabaldu du Atxutxiamaikak 

Ainhoa Andonegi  
Martxoaren 17rako greba oro-
korrera deitu dute Hego Euskal 
Herrian ELA, LAB, Steilas, 
Etxalde eta Hiru sindikatuek, 
eta egun horri begirako greba 
batzordea eratu dute Elgoibarren. 
Aste honetan egin dute bilera, 
eta batzorde hori osatzeko bes-
te bat egingo dute datorren as-
tean. Herritarrak gonbidatu 
dituzte bertan parte hartzera: 
otsailaren 25ean izango da, 
18:00etan, Gaztetxean. 

Greba batzordeak herrika an-
tolatuko dituzte. Irekiak, plura-
lak eta parte-hartzaileak izango 
dira eta haien helburua izango 
da ordezkaritza sindikalik ez 
duten guneetan esku hartzea. 

Eskakizunak
Grebarako arrazoiak "soberan" 
daudela adierazi dute sindika-
tuek, eta euren eskakizunak ere 

azaldu dituzte: nagusia 1.500 
euroko gutxieneko soldata ezar-
tzea eta hemen erabakitzea bada 
ere, egin dituzte eskaera gehia-
go: arrakala matxista eta arra-
zistak murriztea, soldata guztiak 
igotzea, gutxieneko pentsioak 
eta prestazioak handitzea, sortzen 
den aberastasuna modu justua-
goan banatzea eta soldatak Eus-
kal Herrian bertan erabakitzeko 
eskumenak eskuratzea.

Martxoaren 17ko greba orokorrerako 
batzorde irekia eratu dute 
Otsailaren 25ean egingo dute bilera, eta herritarrak deitu 
dituzte parte hartzera

"Poltsa organikoak erosteko makinak 
aspaldian ez dabiltza ondo. Birziklatzeko 
eskatzen digute, gutuna bidaltzen digute, baina 
baliabideak ez dabiltza ondo. Horrek lehenengo 
lana izan beharko luke. Ezin digute gehiago 
kobratu, oinarrizkoa ez badute ondo egiten".  

Poltsa organikoak ezin hartu

Mundua erritmo azeleratuan 
ari da aldatzen eta eraso 
faxistak gero eta ohikoagoak 
dira han eta hemen. Faxismoa 
ez da iraganeko kontua, 
orainaldiko auzia baizik. 
Ideologia faxistadun talde 
biolentoak gure herrietan 
dabiltza ustezko adierazpen-
askatasunaren edo 
neutraltasunaren izenean. 
Falange espainola Gasteizen 
kontzentratu zen urrian eta, 
azkenaldian, DesokupaCyL 
enpresako matoiak Bilboko, 
Zornotzako, Lasarteko, 
Berangoko eta Donostiako 

zenbait familiari presioa eta 
ikara ezartzen ari zaizkie. 
Mehatxatuz, eraso eginez eta 
legez kanpokoak beharko 
luketen etxegabetzeak gauzatuz.

Familia horiek okupa 
biolentotzat karakterizatu nahi 
badituzte ere, errealitatea 
bestelakoa da: indarkeria jasan 
duten emakumeak, jabeen 
aldetik irregulartasuna edo 
iruzurra jasan duten familiak 
–babes ofizialeko etxeen legez 
kanpoko kontraturik gabeko 
alokairua, esaterako–… Alegia, 
langile klaseko kolektibo 
zaurgarrienak dira.

Faxistek, berriz, 
intimidazioaren eta 
biolentziaren lengoaia darabilte 
eta eskuin muturreko ideologia 
hedatzen eta gorpuzten dute. 

Kalean zein sareetan diskurtso 
arrazistak, matxistak, 
supremazistak, gerrazaleak eta 
klasistak zabaltzen dituzte. 

Justiziaren izenean ekiten 
duten heroi moduan ari ote 
dira sartzen gure imajinarioan? 
Bizi dugun oldarraldiaren 
aurrean, Euskal Herriko 
Etxebizitza Sindikatu 
Sozialistak alerta antifaxista 
aktibatu du. Faxismoaren 
hedapenak muga bat dauka. 
Eta Barakaldon mugimendu 
sozialistako militanteek faxistei 
aurre egitean erakutsi moduan, 
langile mugimendu antolatu 
baterantz urratsak egitea 
funtsezkoa zaigu, mugimendu 
indartsu batekin topo egiten 
duen faxismoak nekez egingo 
baitu aurrera!

Falangea, desokupa hemen?

GORANE AYESTA 
MAIDAGAN
DEBA BAILARAKO KONTSEILU 

SOZIALISTAKO KIDEA

NIRE USTEZ

"Melitongo biribilgunean eta Maalakoan 
edozein lekutatik gurutzatzen dute askok 
errepidea, eta arrisku-uneak bizi izaten ditugu 
gidariok. Zebra-bideak daude, eta Melitonen 
igogailua ere bai. Oinezkoentzako baliabideak 
jarrita daude eta erabili egin behar dira".

Whatsapp: 688 65 56 58

Ezin da edozein lekutatik gurutzatu

"Sekulako giroa izan zen 
zapatuan Bertsio Gaueko 
lehiaketan. Polita izan zen 
Maalako parkea gaztez beteta 
ikustea, denok elkarrekin, 
barrez, alai eta ondo pasatzen. 
Artista bikainak ditugu! Txalo 
bero bat antolatzaileei". 

Primerako Bertsio Gaua

Udalatx harro altxatzen da bailararen gainetik, haren haitzek isiltasunez zaintzen dute ingurua.

Udalatx
NAGORE CANCIO
ARGAZKILARIA

NIRE USTEZ

SEMAFOROA

A.A. 
CD Elgoibarrek eta Martutenek 
jokatuko dute Realaren 13 urtez 
azpiko Nazioarteko Txapelketa, 
talde txuri-urdinarekin hitzar-
tutako taldeei dagokienez. Ur-
tarril hasieran hasi zuten sail-
katze fasea, eta joan den aste-
buruan jokatu zituzten azkene-
ko partidak, Zubietan. Bigarren 
multzoan lehiatu da Martutene, 
eta zapatuan izan zuen azken 
partida, Danenaren kontra (1-0). 
Bigarren partida Lagun Onaken 
kontra jokatu zuten, eta 0-1 gai-
lendu zitzaizkien donostiarrak 
azpeitiarrei. Azkenik, lehen 
multzoko Arrupe taldearen kon-
tra jokatu zuten finala, eta, bana 
berdindu ondoren, penaltietan 
erabaki zen partida, Martute-
neren alde (2-3).

Penaltietan irabazi
CD Elgoibarko gaztetxoek, be-
rriz, domekan jokatu zituzten 
azken hiru partidak. Bana 
berdindu zuten Avironen kon-

tra lehenengo partidan eta 
bina berdindu zuten gero Ca-
lasanz Soriaren kontra, biga-
rren partidan. Bi partidetan 
galdu egin zuten penaltietan, 
baina, hala ere, hirugarren 
eta laugarren multzoko emai-
tza guztiak kontuan hartuta, 

finalerako sailkatzea lortu 
zuten. Finalean ere bana egin 
zuten, Lazkaoren kontra, bai-
na partida erabakigarri hartan 
hobeak izan ziren penaltietan 
eta 6-5ekoarekin egin zuten 
aurrera. Ordu erdikoak izan 
ziren partida guztiak. 

Elgoibarko taldea. REAL SOCIEDAD

Realaren 13 urtez azpiko Nazioarteko 
Txapelketarako sailkatu da CD Elgoibar

A.A.   
Elgoibar Palestina herri eki-
menak erakusketa antolatu 
du, Palestinan gertatzen ari 
dena herritarrei erakusteko. 
Informazio-panelak prestatu 
dituzte, eta erakusketaren hel-
burua da Palestinako historia 
ezagutzea. "Palestinako afera 
pil-pilean egon da azken ur-
teetan, izan gure eguneroko 
solasaldietan, izan albistegie-
tan. Erakusketa horrekin, 
Palestinako historiari buruz 
ikasteko aukera izango dugu, 
gaur egungo genozidio egoe-
rari bide eman dion ibilbide 
historikoan murgilduta", adie-
razi dute antolatzaileek. 

Domekara arte
Martitzenean zabaldu zuten era-
kusketa, eta domekara arte 
egongo da ikusgai, Kultur Etxe-

ko erakusketa gelan. Gaur, 
18:00etatik 20:00etara; bihar, 
12:00etatik 14:00etara eta 18:00eta-
tik 20:00etara; eta domekan, 
12:00etatik 14:00etara.

Erakusketa. A.A. 

Palestinari buruzko erakusketa 
Kultur Etxean, domekara arte

A.A.  
Elgoibarko Baso Biziak elkar-
teak jakinarazi duenez, landa-
keta sasoiaren azken txanpan 
egon arren oraindik ez dituz-
te aurreikusitako zuhaitz lan-
dare guztiak landatu. Hori dela 
eta, herritarrei laguntza eska-
tu diete helburua lortzeko. 

Biharko antolatu dute lan-
daketa jardunaldia, bertoko 
basoa berreskuratzen jarrai-
tzeko helburuarekin. Muski-
rutzuko magalean egingo dute 
zuhaitz landatzea; lagapenean 
dituzten lursailetan, alegia. 
Mintxetako aparkalekuan el-
kartuko dira, 09:00etan, eta 

autoz joango dira Muskirutzu-
raino. Mendiko jantzi eta oi-
netakoak eramateko eskatu 
dute arduradunek, eta ura ere 
norberak eraman beharko du. 
Eskularruak eta lanerako erre-
mintak, berriz, antolatzaileek 
jarriko dituzte. 

Izena emateko
Landaketan parte hartu nahi 
dutenek izena eman beharko 
dute info@elgoibarkobasobiziak.
org helbidean. Izen-abizenak, 
herria eta adina zehazteko es-
katu dute antolatzaileek. Me-
zuaren gaian zuhaitz landake-
ta adierazteko eskatu dute.

Zuhaitz landatzea antolatu du  
Baso Biziak taldeak biharko 

Ainhoa Andonegi
Pedro Mugurutzako eskola 
zaharra eraitsiko du Udalak, 
eta ingurune hura eraldatu 
egingo dute. Proiektu horren 
bidez, paseatzeko, elkartzeko 
eta aisialdirako gune irekiago 
eta atseginagoa sortu nahi dute, 
Toletxe kalerako eta ibaiertze-
ko lorategietarako loturak 
hobetzeko, joan-etorriak erraz-
teko eta auzoa ibai aldera 
gehiago zabaltzeko. Horrez 
gain, parke berri haren azpiko 
aldean elkarteentzako lokalak 
egokituko dituzte. Gaur egun 
ere ikastetxe zaharreko sotoan 
dituzte elkarteek lokalak, eta, 
eraikina eraitsi arren, haiek 
berregokitu egingo dituzte. 

Arkitektura lehiaketa
Proiektua bera diseinatzeko 
arkitektura lehiaketa egingo 
du Udalak, eta bi fase izango 
ditu: lehenengo fasean, lehia-
ketarako bost bat hautagai 

aukeratuko ditu epaimahai 
batek, enpresa bakoitzaren 
ibilbidea eta curriculuma kon-
tuan hartuta, eta enpresa ba-
koitzak proiektu proposamen 
bat aurkeztuko du; horren 
ondoren, haietatik bi edo hiru 
finalista aukeratuko dituzte, 
eta irabazlea herritarrek au-

keratuko dute, botazio bidez. 
Bozketa-prozesua aurtengo 
udan egitea espero du Udalak. 
Behin betiko proiektua, berriz, 
2026aren amaieran alderako 
idatziko dute, eta jarraian li-
zitatuko dute obra. Ondo bi-
dean, 2027. urte hasieran ekin-
go diote obrari.  

Herritarren parte-hartze prozesu bat abiatuko dute gune berria diseinatzeko. A.O.

Pedro Mugurutzako eskolaren ingurune 
berria diseinatzeko prozesua hasi du Udalak 

A.A.  
Herri Eskolako eta Ikastolako 
gurasoekin elkarlanean, fa-
milientzako irteera antolatu 
du Morkaikok domekarako: 
Lekoitzetik Urregarai mendi-
ra joango dira. 09:30ean elkar-
tuko dira, Mintxetan, eta Le-
koitzeko porturaino joango 

dira autoz. Handik, Santa 
Eufemira bidea egingo dute, 
eta atseden txiki baten ondo-
ren igoko dira mendi tonto-
rrera. Sei kilometroko ibilbi-
dea izango da, 350 metroko 
desnibel positiboarekin. Umeek 
helduren batekin joan behar-
ko dute. 

Umeentzako mendi irteera 
antolatu du Morkaikok domekarako

A.A.   
Elgoibarko Udalak hutsik dagoen 
lanpostu bat betetzeko hauta-
keta-prozesuaren berri eman 
du: aldi baterako Ingurumen 
teknikari lanpostua betetzeko 
deialdia egin du, Lanbideren 
bidez. Bitarteko funtzionario 

moduan egingo zaio kontratua, 
eta hautatuak sei hilabeteko 
lehen probaldia gainditu behar-
ko du. Ingeniaritza Teknikoko 
titulua, Arkitektura Teknikoa, 
gradua, diplomatura edo er-
di-mailako unibertsitate-ikas-
ketak eskatzen dira, eta euska-

razko C1 titulua. Lanaldi osoko 
lan-jarduna eta 3.608,59 euroko 
hileko soldata gordina izango 
ditu. Hautaketa-prozesuan par-
te hartu nahi dutenek Lanbiden 
aurkeztu beharko dute doku-
mentazio guztia, webgunean: 
www.lanbide.eus. Eskaera egi-
teko azken eguna otsailaren 27a 
izango da, egun hori barne. 
Deialdiari buruzko informazio 
guztia elgoibar.eus/lan-eskain-
tzak helbidean dago.

Ingurumen teknikari lanpostua 
betetzeko deialdia egin du Udalak

Ainhoa Andonegi 
Idoia Ortegak marrazki era-
kusketa jarri du ikusgai Kultur 
Kafean, eta hilaren 28ra arte 
egongo dira ikusgai haren lanak, 
taberna zabalik dagoen ordu-
tegian. Trinitate jaietako kar-
telen eta San Bartolome jaie-
tako egitarauaren azalen ma-
rrazkiak egin ditu. Zaletasun 
handia dauka Ortegak artela-
netarako, eta oraingo honetan 
irudi horien bertsioak sortu 
ditu, marrazteko teknika era-
bilita. 

Aurretik ere jarri izan du Or-
tegak beste erakusketa bat, san-
bartolomeetako egitarauen aza-
lekin. 1943. urtetik gaur egune-
ra arteko egitarau guztiak di-

tuzte gordeta etxean, pandemia 
urteetakoak izan ezik, eta horiek 
erakutsi zituen iazko mar-
txoan. Hala ere, jende gehienak 
erraldoi txikietarako daukan 
zaletasunetik ezagutzen du Or-
tega; izan ere, Gorka Alonso 
bikotekidearekin batera 330etik 
gora erraldoi txiki dituzte. 

Sormenerako zaletasuna
Ortegak betidanik izan du sor-
menerako zaletasuna, eta, bere-
ziki, marraztea du gustuko. 
Elgoibarko Udalak antolatzen 
dituen kartel lehiaketetan ere 
hartu izan du parte behin baino 
gehiagotan, eta 2020an hark ira-
bazi zuen Atabal elkarteak Tri-
nitateetako danborrada iragar-

Idoia Ortega, erakusketa muntatzen. AINHOA ANDONEGI

Idoia Ortegak marrazki erakusketa 
jarriko du Kultur Kafean
Otsailaren 28ra arte egongo da, tabernaren ordutegian 

Ainhoa Andonegi  
Txankakua merkatari elkarteak 
zozketa egin zuen Eguberrietan, 
herritarrei herrian erostea es-
kertzeko, eta Herrian erosteak 
saria du kanpainaren barruan 
erosketak egin zituztenen artean 
erosketa-bonuak zozkatu zituz-
ten. 3.000 euro banatu ditu mer-

katari elkarteak: 500 euroko hiru 
bonu eta 100 euroko beste ha-
mabost. Diru hori Txankakuako 
dendetan gastatu beharko dute. 
Maialen Arangurenek, Jone Vi-
llarrek eta Patricia Iriondok 
irabazi dituzte 500 euroko sariak, 
eta 100 eurokoak ondorengo 
hauek jaso dituzte: Miriam Etxa-

niz, Inma Iriondo, Ainara Egi-
guren, Paqui Gonzalez, Aran-
tzazu Gorosabel, Aitor Barrutia, 
Lorea Oteiza, Isabel Ormazabal, 
Montserrat Serna, Jennymar 
Goussen, Mirari Arizmendi, 
Olvido Deza, Mari Carmen As-
tigarraga, Maria Jesus Korta-
berria eta Idoia Epelde. 

Saridunak udaletxeko arkupean. ASIER ORBEA

3.000 euro banatu ditu Txankakuak 
Eguberrietako zozketaren barruan 
500 euroko bi sari eta 100 euroko hogei eman dituzte guztira

A.A. 
Inauteri-martitzenaren ostean 
hasi zen Garizuma, Hausterre 
egunarekin. Goizean Maalako 
elizan ospatu zuten Hausterre 
eguna, eta arratsaldean kristau 
ikasbideko ikasleentzako saioa 
egin zuten, parrokian. Arratsal-
dean bertan gainerako herrita-

rrentzako meza ere izan zen. 
Hain zuzen ere, Garizumak 
irauten duen 40 egunetarako 
hainbat ekintza antolatu dituz-
te: ostiraletan Gurutze Bidea 
egingo dute Maalako kaperan, 
18:00etan. Martxoaren 9an, 16an 
eta 23an, bestalde, Garizumako 
hitzaldiak egingo ditu Jose An-

tonio Badiola Saez de Ugartek, 
17:00etan, parrokian. Era berean, 
martxoaren 11n, otoitz topaketa 
egingo dute, parrokian, 17:00etan.  

Arantzazura irteera
Martxoaren 28rako, berriz, ir-
teera antolatu dute, eta Aran-
tzazuko santutegira joango dira 
eliztarrak. Azkenik, martxoaren 
27an eta 30ean, penitentzia egin-
go dute taldean. San Bartolome 
parrokian izango dira bi saio 
horiek, 19:30ean. 

Garizumaren barruan hainbat ekintza 
antolatu ditu Parrokiak 

Ainara Argoitia MENDARO
Debarako noranzkoan errepide 
nagusiaren erdian gelditu ohi 
da autobusa Mendaroko Azpil-
goeta auzoan, eta arriskutsua 
gertatu ohi da oso, bai gainera-
ko ibilgailuentzat eta bai garraio 
publikoaren erabiltzaile dire-
nentzat eurentzat ere, errepi-
dearen bazterbidean egon behar 
izaten dutelako autobusaren 
zain, ibaitik bereizten duen pe-
trilaren kontra. Horregatik, 
Mendaroko Udala urte askoan 
aritu zaio Aldundiari irtenbide 

eske. Iazko urtarrilean, Eider 
Mendoza diputatu nagusiak eta 
Bide Azpiegituretako eta Lu-
rralde Estrategiako diputatu 
Felix Urkolak Mendarora egin-
dako bisita instituzionalean ere 
aipatu zieten gaia udalekoek, 
Aldundiaren eskumenekoak 
diren beste gai batzuen artean, 
eta mendaroarren eskaera hori 
aztertu eta irtenbide bat bila-
tzeko prestutasuna agertu zuten 
haiek. 

Eta eskaerek eta lankidetzak 
egin dute bidea. Aurten, urta-

rrilaren hondarretan, puntu 
hartarako hobetsia zuten irten-
bidearen berri eman zien Felix 
Urkolak eta, inguruko baldintza 
orografikoak aintzat hartuta, 
egokitzat jo zuen Mendaroko 
Udalak. Bidegorriaren proiek-
tuaren aurrerapenen berri ema-
teko Elgoibarren egin zuten 
bileran izan zen hori. 

Debarako noranzkoan errepi-
dea ibai aldera zabaltzerik ez 
dagoenez, trafikoa moteltzeko 
neurriak hartuko ditu Aldundiak, 
era horretan autobus-geltokia 

egokitzeko gaur errepidea den 
zatian. Era berean, oinezkoen-
tzako pasabideak ere markatu-
ko dituzte. Obrek 185.204 euroko 
aurrekontua izango dutela jaki-
narazi dute. Dagoeneko lizita-
ziora atereak dituzte, eta, ondo 
bidean, maiatzean hasiko dituz-
te lanak. Aldunditik zehaztu 

dutenez, bi hilabete eta erdi 
izango dituzte lanak amaitzeko. 
Garraio publiko "segurua, hur-
bila eta irisgarria" bermatzeko 
konpromisoaren baitan egingo 
du obra Foru Aldundiak, ibil-
gailu pribatua hartzeko alter-
natibak errazteko eta herritarren 
bizi-kalitatea sustatzeko.

Gipuzkoako Foru Aldundiak utzitako irudia. 

Pertsona bat, autobusetik jaitsi berritan. AINARA ARGOITIA

185.204 euro jarriko ditu Foru Aldundiak 
Azpilgoetako geltokia seguruagoa izan dadin
Egun, bazterbidean egon behar izaten dute herritarrek autobusaren zain

Zuhaitz Eguna izango dute do-
mekan Mendaron. Udalak an-
tolatu du eguna, Arno guraso 
elkartekoen laguntzarekin, eta 
parte hartzera deitu dute. 
10:00etan elkartuko dira, He-
rriko Enparantzan, eta oinez 
egingo dute Plaza auzorainoko 
bidea, han sartuko dituzte-eta 
arbola-landareak, Intxusadiko 
Goikolan. Ondoren, mokadua 
egingo dute Ormola tabernan. 
Naturtzaindia erakundeko Iña-
ki Aizpurua biologoak emango 
ditu azalpenak. Haritzak izan-
go dira sartuko dituzten gehie-
nak, baina lizarrak, urkiak, 
gorostiak eta elorriak ere lan-
datuko dituzte.

300 arbola-landare 
sartzeko dei egin dute 
domekarako

Euskal Herriko ohitura zaharra 
da Sasikopotzu edo Txitxi-bu-
rruntzi. Hainbat tokitan Gari-
zuma aurretik ospatzen zen, 
Inauterien aurreko domekan. 
Egun hartan jendea mendira 
joaten zen, sua prestatu, maki-
latxo batez burruntzia egin, eta 
txerrikiak sutan erretzen zituen. 
Mendaron domekan ospatu zu-
ten LH-6ko zenbait ikaslek eta 
haien gurasoek. Berazetara 
joan-etorria egin eta Santa Ku-
rutzen egitekoa zuten txitxi-bu-
rruntzia, baina Aizpen egin 
zuten azkenean mokadua, bez-
peran egin zuen euriagatik.

JANIRE ELORDI

Sasikopotzu 
ohitura zaharra 
ospatu dute 
LH-6ko ikasleek 

Dorleta Vidal
Otsailaren 1ean ekin zioten Ko-
mikiaren eta Nobela Grafikoaren 
XIII. Hiruhilekoari Udal Libu-
rutegian, eta aurten, ohiko ekin-
tzez gain, jarduera berriak izan-
go dira literatur genero horrekin 
lotuta. Ekintza guztiak apirila-
ren 30ean bukatuko dira, ira-
kurketa klubak izan ezik.

Liburutegia girotzeko, ardu-
radunek lau erakusketa jarri 
dituzte eraikinaren hainbat le-
kutan, komikiaren eta nobela 
grafikoaren esparruan argita-
ratu diren azken lanak eta ka-
litate handiko lanak ezagutzera 
emateko. Horietako bat nagusien 
atalean dago, beste bat umeen 
gunean, beste bat gazteen txokoan 
–mangaren gaian zentratuta– eta 
beste bat bigarren solairuan, 
sarrera ondoan.  

Hain zuzen ere, umeei eta gaz-
tetxoei daude zuzenduta hiruhi-
leko horren zenbait ekintza. 
Hala, herriko ikastetxeekin el-
karlanean, ilustrazio tailerrak 
egingo dituzte Lehen Hezkun-

tzako 5. mailako, Derrigorrezko 
Bigarren Hezkuntzako 4. mai-
lako eta Hasierako Lanbide 
Heziketako Institutuko ikasleek, 
otsailaren 23a eta martxoaren 
4a bitartean. Aurreko urteetan 
bezala, Martin Azpilikueta ilus-
tratzaile eibartarrak gidatuko 
ditu ordubeteko saio horiek, 
liburutegian bertan, eta esko-
la-orduetan izango dira. "Ekin-
tza horrek oso modu errazean 
erakusten die ikasleei bi trazu-
rekin emozio bat adierazi deza-
ketela, eta marrazteko zaletasu-
na dutenek aukera daukate 
irudigintzaren esparru horretan 
lehen urratsak egiteko. Saio 
laburra izan arren, oso ondo 
pasatzen dute", azaldu du libu-
rutegiko arduradun Sara Gagok. 

Jarraian, ilustrazio tailerrak 
bukatutakoan, VI. Haur eta Gaz-
teentzako Komiki Lehiaketaren 
deialdia zabalduko du liburute-
giak. Bertan parte hartu ahal 
izango dute tailerretan trebatu 
diren ikasleek bakarrik, eta 
"sariak izango dira marrazteko 

materiala eta komiki-sorta bat 
irabazlearentzat eta beste sorta 
bat haren eskolarentzat", Gagok 
esan duenez.  

Eskolentzako maileguak
Liburutegiko arduradunen ustez, 
irakurzaletasuna sustatzeko ezin 
dira ekintza puntualak egin, eta, 
hori dela eta, kanpaina iraun-
korrak egiten dituzte eskolekin 
urte osoan. "Irail edo urri ingu-
ruan komiki-zerrenda bat bidal-
tzen dugu eskola guztietara, 
haien gustukoena aukeratu 
dezaten. Aukeratutakoan, libu-
ru bana lortzen dugu ikasleentzat, 
eta epe jakin baterako lagatzen 
diegu, egoki deritzoten lanketa 
egin dezaten. Batzuk eskolan 
bertan irakurtzen dituzte, beste 
batzuk etxera eramaten dituzte... 
Kontua da irakurtzea", adierazi 
du liburuzainak.

Horrez gain, urtero-urtero, 
hogei aleko bost komiki-sorta 
erosten ditu liburutegiak, eta 
herriko bost eskolen artean ba-
natzen ditu. Ekintza horren 
bitartez bermatzen da eskola 
guztietako apaletan komikiak 
umeen eskura egongo direla. 

Umeentzako irakurketa kluba
Berritasunen artean, aurten 
Komikizaleak irakurketa kluba 
antolatu dute, estreinakoz, gaz-
tetxoentzat; 2009 eta 2013. urteen 
artean jaiotakoentzat, hain zuzen 
ere. Talde horren jarduera urrian 
hasi zen, eta maiatzean bukatu-
ko da, eta parte-hartzaileek hi-
lero-hilero komiki bat irakurri 

beharko dute, gero taldean ko-
mentatuko dutena. Saioak aste-
lehenetan izaten dira, hilean 
behin, 17:30etik 18:30era, eta 
Euskal Irudigileen Elkarteko 
lehendakari Kike Infame komi-
kigile bilbotarrak dinamizatzen 
ditu. Gagok azaldu duenez, klub 
horretan plaza libreak daude 
oraindik, eta badago izena ema-
teko aukera. Interesa dutenek 
943 17 92 12  telefonora deitu 
beharko dute, edo biblioteca@
udalermua.net helbidera mezua 
bidali. 

Horrez gain, azken hamar ur-
teotan bezala, nagusien ohiko 
komiki irakurketa kluba ere 
martxan dago, eta Kike Infamek 
berak kudeatzen du talde hori 
ere. "Hasieran jende gutxi zegoen, 
baina parte-hartzaile kopurua 
gora joan da urteekin, eta gaur 
egun plaza guztiak daude bete-
ta", zehaztu du Gagok. 

Azkenik, ekintza horietan par-
te hartu nahi ez duten komiki-
zaleek aukera izango dute hi-
ruhileko berezi horretaz goza-
tzeko. Izan ere, hilabete hauetan 
komikiak maileguan hartzen 
dituzten irakurle guztien artean 
hiru zozketa egingo dituzte –
martxoaren 1ean, apirilaren 
1ean eta maiatzaren 4an–, eta 
sarituek komiki bana jasoko 
dute, egileek dedikatuta. 

Komikiak sustatu
Udal Liburutegiak ekintza uga-
ri antolatzen ditu urtean zehar, 
baina komikiei eskaintzen dien 
jarduera kopurua nabarmena 

da. Izan ere, harentzat garran-
tzitsua da komikien irakurza-
letasuna bultzatzea, eta genero 
horretako liburuak irakurtzera 
ohituta ez daudenei aukera hori 
ematea. "Uste dugu komikiak 
ez direla irakurtzen ez direlako 
ezagutzen, eta, hori saihesteko, 
generoa ezagutarazi nahi dugu. 
Gurasoak, esaterako, ohiko 
liburuen bila datoz, eleberri 
arrunten bila, baina errazagoa 
da umeak komikiekin engan-
txatzea. Azken hamarkadan 
egindako lanari esker, asko 
hazi da komikien eskaera eta 
mailegu kopurua, eta gaur egun, 
umeen liburuetan egiten diren 
maileguen ia erdia komikiak 
dira. Azken finean, irakurketaz 
gozatzea da kontua, berdin dio 
zein formatutan, adierazi du 
liburutegiko arduradunak".

Helduentzako bi erakusketa, umeentzako bat eta gazteentzako beste bat jarri dituzte Liburutegian. D. VIDAL

Gazteentzako komiki 
irakurketa kluba 
urrian hasi zen, 
baina izena eman 
daiteke oraindik

"Azken hamarkadan 
egindako lanari 
esker, umeen 
maileguen ia erdia 
komikiak dira"

Komikien eta 
nobela grafikoen 
hiruhilekoa 
ospatzen ari dira 
Udal Liburutegian
Komikien irakurketa sustatzeko helburuarekin, 
umeei zein helduei zuzendutako erakusketak, 
zozketak, ilustrazio tailerrak eta lehiaketak 
izango dira otsailetik eta apirilera bitartean

Egileek sinatutako komikiak zozkatuko dituzte. D. VIDAL

Ander Gomez ERMUA
Ermuko Udaleko Berdintasun 
Sailak ezagutzera eman ditu 
aurtengo Martxoaren 8ko irudi 
izango diren kartelak. Aurre-
koetan bezala, lehiaketa bidez 
aukeratu dituzte, bi kategoriatan 
banatuta: orokorra eta Ermuko 
ikastetxeetan egindakoa. Lehe-
nengora 67 lan aurkeztu dira 
eta bigarrenera, 39; 106 guztira. 

Ikasleen kasuan, Ermua BHI-
ko Iñaki Gonzalez Losada izan 
da garaile, Deitu nazazu naize-
nagatik: Feminista kartelarekin. 
Collage-digital teknika erabili 
du, eta pertsona txanodun bat 
irudikatu du pareta batean da-
goen Feminazi pintaketa Femi-
nista idatzita zuzentzen. 300 
euroko saria jasoko du eginda-
ko lanagatik.

Bestetik, hiru aste atzera Ara-
tusteetako kartel lehiaketan 
gertatu bezala, aragoiar batek 
jaso du sari nagusia: Teruelgo 
Eli Marin Gargallo pintore eta 
ilustratzaileak. Obrak Zure aho-
tsa du izena eta emakume bat 
eta bere megafonoa ditu prota-
gonista. "Emakumeei ahotsa 
ematearen garrantzia irudikatu 
nahi izan dut elementu sinboli-
ko horren bitartez", dio, "komu-

nikazio kolektiborako eta gizar-
te-eraldaketarako tresna baita". 
600 euroko saria jasotzeaz gain, 
haren diseinua M8ko egitaraua-
ren azala izango da.

Martxoko agenda kulturala
M8ko manifestazio eta aldarri-
kapen ekintzez gain, egunaren 
bueltan antolatuko dira, besteak 
beste: Merindadeetako emaku-
meen inguruko Lurraldearen 
zaindariak hitzaldia eta Filipa 
Balbina umore-ikuskizuna, mar-
txoaren 6an; hitzaldiaren osa-

garri izango den irteera Oña, 
Tobera eta Friasera, martxoaren 
9an; eta adimen artifizialaren 
inguruko emakumeentzako* 
tailerra, martxoaren 11n. 

Ohi bezala, liburutegiak lite-
ratura feministaren proposa-
men-bilduma zabalduko du, eta, 
hilabete osoan, kartel lehiake-
tara aurkeztutako eta epai-
mahaiak aukeratutako hamabost 
diseinu "onenak eta mezu esan-
guratsuenak dituztenak" era-
kusgai jarriko dituzte Emaku-
meen Topalekuan.

M8ko egitarauaren azala. ELI MARIN

Megafonoa eta pintaketak M8ko irudi, 
aldarrikapenerako elementu sinboliko gisa
100 karteletik gora aurkeztu dira Emakumeen Nazioarteko Eguneko lehiaketara

Ikasleen kartel saritua. IÑAKI GONZALEZ

A. Gomez
Udalari esker, azken urteotan 
Ermua Antzokian egindako kon-
tzertu, antzezlan eta bestelako 
ikuskizunetan argazkilari lane-
tan aritu da Oscar Blanco er-
muarra. Orain, iazko emanaldi 
bakoitzeko argazki bana hartu-
ta, bildumatxoa osatu du, eta 
astelehenetik dago ikusgai Lo-
biano Kulturgunean. 

Aukeraketa egitea "lan nahiko 
korapilatsua" izan dela dio, ko-
puruari begira bakarrik: "An-
tzezlanetan ateratako argazkiak, 
agian, ez dira ehunera ailegatzen, 
baina kontzertuetakoak, giroa-
gatik eta mugikortasun handia-
goa daukadanez, ehunka atera-
tzen ditut". Hala ere, lana ez da 
"batere erraza: alde batetik, 
Antzokia bera estudio konplika-
tua da, ikuskizunek dituzten 
argi eta flash guztiekin; eta, 
bestetik, artistek erretratatuak 
izateko duten prestutasuna bes-
te kontu bat da... kar-kar". Ikus-
kizun zailena San Martineko 
bertso saioa dela dio, guztiak 
"oso antzerakoak" izaten dire-
lako, baina, aldi berean, horrek 
"originaltasuna zukutzera" behar-
tzen duela. 2025eko haren ikus-
kizun gustukoena zirkuarena 

izan dela dio, "ohiko programa-
ziotik nabarmentzen delako", 
eta, aurtengo erakusketako ar-
gazki bat aukeratzekotan, An-
toñito Molina musikariarena 
izango litzatekeela, "transmiti-
tzen duen alegriagatik". 

Baina erakusketak beste ema-
naldi askoren 22 argazki jasotzen 
ditu, eta herritarrak gonbidatu 
ditu "euren gustukoena aukera-
tzera". Martxoaren 1era arte 
egongo dira ikusgai Lobianoko 
erakusketa-gelan, astegunetan 
18:00etatik 20:00etara eta aste-
buruetan 12:00etatik 14:00etara.

Oscar Blanco, erakusketako irudiekin. A.G.

2025eko Antzokiko ikuskizunak, 
Oscar Blancoren objektibotik
Ermuarrak iazko udaberriko eta udazkeneko programazio 
osoa laburbiltzen duen argazki erakusketa aurkeztu du

D. Vidal
Martxan da Labur-labur film 
laburren lehiaketaren hirugarren 
aldia, eta lanak aurkezteko epea 
martxoaren 1era arte egongo da 
zabalik; 00:00ak arte, zehazki. 
Ermuko Gazte Asanbladak eta 
Euskal Birusa Elkarte Kultura-
lak elkarlanean antolatutako 
lehiaketa hori batxilergoko ikas-
leei zuzenduta dago, eta parte 
hartu nahi dutenek gai hau 
landu beharko dute: Mezu ano-
nimo bat.

Lehiaketara aurkezten diren 
ikus-entzunezko lanek 10 mi-
nutuko iraupena izan beharko 
dute, askoz jota, euskaraz izan 
beharko dute –edo euskaraz 
azpidatzita–, eta originalak. 
Egileei dagokienez, taldeka 
antolatu beharko dira, eta tal-
de bakoitzak bost kide izango 
ditu, gehienez. Baldintza horiek 
betetzen dituztenek ermukogaz-
teasanblada@gmail.com helbi-
dera bidali ahal izango dituzte 
lanak.

Sari-banaketa
Labur-labur lehiaketak hiru sari 
banatuko ditu –150, 100 eta 50 
eurokoak–, eta sari-banaketa 
martxoaren 12an egingo dute, 
10:00etan, institutuan bertan, 
estreinakoz. 

Antolatzaileen arabera, lehia-
keta horren helburuak dira 
gazteen sormena, ikus-entzunez-
ko gaitasunak eta gizarte gaie-
tako kontzientzia uztartzea, eta 
epaimahaiak kontuan izango 
ditu lanen originaltasuna, mezua 
eta ekoizpenaren kalitatea. 

Martxoaren 1era 
arte egongo da 
zabalik 'Labur-
labur' lehiaketa

Dorleta Vidal
Otsailaren 18an jarri zen martxan 
lehen aldiz Gipuzkoa etorbideko 
San Antonio auzoko hiri-igogai-
lua, eta horrek sarbide irisgarria 
bermatuko die 10 Bis, 12 Bis eta 
14. atarietako bizilagunei. Era 
berean, etorkizunean eraikiko 
den bide berdera heltzeko au-
kera emango du.

Igogailua 6. atariaren eraiki-
naren ondoan dago, aparkale-
kuaren sarrera ondoan, eta, hura 
eraikitzearekin batera, berritu 
egin dituzte oinez joateko zeuden 
eskailerak, erabiltzaileen segur-
tasuna eta erosotasuna handi-
tzeko. Lan horiek guztiek 385.000 
euroko aurrekontua izan dute, 
eta, Ermuko Udaleko Hirigintza 
Saileko zinegotzi Rosa Maria 
Ciden esanetan, "igogailuak era-
gin handia izango du auzoaren 
egunerokotasunean: auzokideen 
joan-etorriak erraztuko ditu, 

ibilbidea erosoago egingo du eta 
pertsona asko autonomoagoak 
izatea ahalbidetuko du". 

Epeei dagokienez, igogailua 
eraikitzeko lanak 2025eko api-
rilean abiatu ziren, eta bost 
hilabeteko exekuzio-epea zuten. 

Hala, igogailuak martxan egon 
behar zuen iazko abuzturako. 
Hala ere, "eraikitzeko prozesuan 
egon diren zailtasunek eta en-
presa esleipendunaren funtzio-
namenduak" atzerapenak eragin 
dituzte, Udalaren arabera: "Gaur 

egun, aztertzen ari gara kontra-
taren aurkako ekintza juridikoak 
martxan jartzea, bidegabea iru-
ditzen zaigun atzerapena dela 
eta", adierazi dute.

Bide berdea 
Auzokoei zerbitzua emateaz 
gain, igogailua erabilgarri egon-
go da bide berdera doazen bi-
sitarientzat ere. Proiektu horri 
esker, oinezkoentzako eta bi-
zikletentzako bidea eraikiko 
dute trenbidearen ibilbide 
zaharrean, San Antoniotik Sa-
llabenteraino eta Eitzagaraino, 
eta, bide hori berreskuratuta, 
"aisialdirako gune nahiko laua" 
sortuko litzatekeela azaldu du 
Udalak, "herritar guztiek era-
biltzeko eta gozatzeko".

Bestalde, Ermuko Udaleko 
alkate Beatriz Gamizen esane-
tan, bide berdea proiektu es-
trategikoa da herritarrentzat, 
eta exekuzio-fasean dago. Hori 
dela eta, obrak aurten hasiko 
dira: "Igogailuari esker, auke-
ra izango dugu bide berdea 
herritar gehiagorengana hur-
biltzeko. Izan ere, gure nahia 
da gune hura adin eta behar 
motor guztientzako espazio 
gozagarria izatea". 

Igogailua eraikitzeaz gain, ondoko eskailerak berritu egin dituzte.  D. VIDAL

Asteazkenean inauguratu zuten San Antonio 
auzoko hiri-igogailua
Azpiegitura horrek irisgarritasuna hobetuko du Gipuzkoa etorbidean

Ermuko Euskaltzaleen Sareak 
2026ko lehen bilera antolatu 
zuen otsailaren 11rako eta, 
horrekin batera, datozen hila-
beteotan herrian egingo diren 
bi ekintza lantzeari ekin zion: 
Korrika eta Eusfera. Lehen 
saio hartan, Korrikarekin lo-
tutako gaiei buruz hitz egiteko 
aukera izan zuten bildutakoek, 
eta otsailaren 25eko bilera ire-

kian, berriz, Eusfera-rekin 
zerikusia duten kontuez ari-
tuko dira.

Hain zuzen ere, Taupa Mu-
gimenduak sortutako ekintza 
da Eusfera, eta haurren ingurua 
euskaldunagoa izatea nahi du-
ten familiei zuzenduta dago. 
"Horretarako, askotariko ba-
liabide eta tresnak eskainiko 
ditugu", azaldu dute Taupako 
arduradunek. Bi gai horien 
inguruan gehiago jakin nahi 
duten herritarrek Lobianora 
joan beharko dute otsailaren 
25ean, 18:00etan. 

Euskaltzaleen Sareak 
lanean dihardu 2026ko 
ekintzak prestatzeko

Zaporeak erronkaren zortzigarren aldia egingo dute aurten, eta 
antolatzaileak lanean hasi dira hura prestatzeko. Aurtengo helburua 
da 25.000 kilo elikagai jasotzea, Lesbosko (Grezia) kanpamentuan 
dauden errefuxiatuentzako bazkaria prestatu ahal izateko hilabetez. 
Janari bilketa martxoaren 9an hasiko da, eta Ermuan arroz luzea 
jasoko dute, ohiko lekuetan.

'ZAPOREAK'

'Zaporeak' erronka, martxan 

Ander Gomez 
Martxoaren 1ean izango da 36. 
Lilatoia, eta joan den barikuan 
bukatu zen dortsalak erosteko 
epea. Bi edizio atzera egin be-
zala, Donostiarako autobusa 
eskaini du Udalak, "emakumeen 
presentzia kirolaren munduan 
sustatzeko eta Mallabitik kanpo 
udalerria indartsu ordezkatu 
dezaten". Bidaia doakoa izango 

da, baina aurretik erreserbatu 
beharko da, gutxieneko plazak 
betetzen direla ziurtatzeko. Kul-
tur Etxean zein udaletxean egin 
daiteke, otsailaren 24a –datorren 
martitzena– baino lehen. 
Lasterketa domekan izango da 
eta irteerak hamarrak aldera 
egingo dira, Donostiako Bule-
barretik: 09:55ean handbike 
modalitatekoa eta 10:00etan oro-

korra. Aurretik, zumba beroke-
ta-saioa egongo da, 09:30ean. 
Mallabiko autobusa petriletik 
aterako da, 08:30ean, eta 18:30 
bueltatuko da Donostiatik.

Dortsalak, Eibarko Andretxean
Lilatoian inskribatutako deba-
barrendar guztiek Eibarren jaso 
ahalko dituzte dortsalak eta 
kamisetak, Andretxean: Isasi 
kalea 11. Zehaztu dutenez, edo-
zein pertsonak jaso ahal izango 
ditu, lasterkariaren nortasun 
agiria eta inskripzioaren ordai-
nagiria aurkeztuta. Oihane eta Ainara Mallagaray, Julene Larrakoetxea eta Idurre Galarraga. OLGA DE MIGUEL

Lilatoirako autobusa jarri nahi dute 
aurten ere, Mallabitik Donostiara

Ainara Argoitia 
Euskal Pilota Egokituaren Saria 
zirkuituko estreinako partidak, 
Bizkaiko Irekiari dagozkionak, 
Mallabian jokatuko dituzte igan-
dean, otsailaren 22an. Izan ere, 
Euskal Telebistak eta Gipuzkoa-
ko Kirol Egokituen Federazioak 
antolatu izan duten txapelketa 
Bizkaira eta Arabara zabaltzea 
erabaki dute aurten, paleta ego-
kituari ikusgarritasuna emateko. 
Hamasei bikote arituko dira jo-
koan; tartean, eskualdearekin 
lotura estua duen palista bat: 
Jurdan Arakistain (Zestoa, 2001). 
Senideak ditu Itziarren eta Deban, 
eta mendaroarra du aita, Niko, 
umetatik kirolerako zaletasuna 
transmititu izan diona eta gaur 
jarraitzaile sutsua duena. Zortzi 
urtean semearen partida bakarra 
galdu duela dio, final bat, eta 
bertan txapela jantzi zuen Jur-
danek. Gaur ere aitarekin azaldu 
da elkarrizketara gaztea, eta hark 
lagundu dio BARRENAri elka-
rrizketa osatzen.
Urduri al zaude Mallabirako?
Jurdan: Ez, baina, akaso, igan-
dean jarriko naiz pixka bat. 
Eskarmentua baduzu. Bederatzi 
urtean hamaika txapelketa jokatu 
eta hiru txapel eskuratu dituzu, 
binaka. Noiz hasi zinen?
Niko: Ume-umetan hasi zen pi-
lotan, 8 bat urterekin, eskuz. 
Pala 11-12 bat urterekin hartuko 
zuen. 16 urte bete zituenean 
txapelketetan lehiatzeko aukera 
zuela esan ziguten eta Errente-
riako Mindara kirol egokituko 
taldean eman genuen izena, 

talde baten babesean beti hobea 
izango zelakoan. Hiru bat urte 
egin zituen han, harik eta 2019an 
Zumaiako Pilota Elkartea sortu 
zuten arte. Geroztik, Zumaiako 
taldean dihardu. Bederatzi urtean 
hiru txapel eskuratu ditu, biko-
teka, eta askotan izan da txa-
peldunorde. Urte batean Espai-
niako Txapelketa antolatu zuten 
Gasteizen eta han ere jokatu 
zuen. Bakarkakoan, sailkapen 
nagusian laugarren dago mo-
mentuan Gipuzkoan. Zapatuan 
hasiko da Gipuzkoako buruz 
buruko pala txapelketa, Donos-
tiako Atanon, eta hurrengo bi 
partiduak Lazkaon jokatuko 
dituzte. Zortzi palista dira, eta, 
normalean, hor ibiltzen da, lau-
garren edo. Sailkapen hori har-
tzen dute gero kontuan Gipuz-
koako binakako pala txapelke-
tako bikoteak osatzeko. 
Mallabian zein izango duzu lagun?
Jurdan: Ez dut ezagutzen, baina 
Daniel Calvo dauka izena eta 
bizkaitarra da.
Niko: Txapelketa honetarako 
antolatzaileek osatu dituzte bi-
koteak. Ez du laguna ezagutzen, 
baina Jurdani berdin dio zein 
den. Hori du ona. Joseba Urkio-
la ETBko Kirol arduradunak 
aurkezpenean esan zuen kirol 
egokituarekin zor bat zutelako 
antolatu dutela txapelketa hori 
eta erabaki zutela Bizkaira eta 
Arabara zabaltzea, eta gu, jaki-
na, pozik, kirol egokituari ikus-
garritasuna emateko delako. 
Mallabian Gipuzkoako lau pa-
lista arituko dira, adimen urri-

tasuna duten pertsonen zutika-
ko txapelketan: Jurdanek Zu-
maian taldekide duen Leire 
Esnal, Erik Gaton, Joseba Altu-
na eta gurea, eta bikote bakoitzak 
hiruna partidu jokatuko ditu. 
Mallabian zehaztuko da zein bi 
bikotek jokatuko duten finala, 
Basaurin, martxoaren 1ean. 
Normalena litzateke gipuzkoa-
rren bat finalerako sailkatzea, 
pala egokituan Gipuzkoan da-
goelako maila handiena, baina 
zeinek daki...
Palan bakarrik ez, igeriketan ere 
aritzen zara. Zer duzu nahiago?
Jurdan: Biak gustatzen zaizkit, 
baina pala gehiago.

Niko: Igerian ere umetatik 
egin du. Zumaiara eramaten 
genuen astebururo igerian ikas-
tera, eta hor ere 16 urte bete 
zituenean txapelketan izena 
emateko aukera zuela esan zi-
guten. Donostiako Konporta KEn 
eman genuen izena, Richard 
Oribe igerilari olinpikoaren 
taldean, hemen inguruan ez ze-
goelako igeriketa egokitua es-
kaintzen zuen talderik, baina 
gaur egun Azpeitiko taldean 
dabil, Lander Uria azpeitiarra-
rekin batera. Igeriketan Espai-
niako Txapelketa bi jokatu ditu: 

bata Valentzian eta bestea Ma-
drilen, 18 urtez azpikoetan. 18 
urtez gorakoetan, baina, denbo-
rak asko estutzen dira eta zaila 
dauka. Crawlean ibiltzen zen 
ondoen, baina ez du buruz salto 
egiten ikasi, eta hor denbora 
asko galtzen du. Indarra badu, 
eta, bestela, hortxe-hortxe ibili-
ko zen, baina... Ezta, Jurdan?
Zerekin egiten duzu amets?
Jurdan: Jokatzen dudan bakoi-
tzean irabaztearekin.
Niko: Kirola egitea da guretzat 
garrantzitsua, on handia egin 
diolako. Psikomotrizitate arazoak 
dauzka, eta ikaragarrizko au-
rrerapena egin du kirolari esker. 
Blok-fisher gaixotasun arraroa 
dauka Jurdanek, eta muskuluen 
ahultasuna eragiten dio horrek, 
aurpegikoena barne. Eztulka 
hasten zenean ito beharrean 
ibiltzen zen lehen, eta beti zegoen 
lerdea zeriola. Orain, berriz, 

begira iezaiozu; ez dauka hala-
korik. Era berean, kirolari esker 
lagunak ere egin ditu. Beti ezin, 
ba, guk lagundu, eta frontoira 
bi palarekin bidaltzen nuen beti, 
hara inguratzen zen edonori 
eskaini ziezaion laguna izateko 
palan egiteko. Duen gaixotasu-
nagatik zaila dauka bere adin-
kideekin planak egiteko, eta 
kirolarekin betetzen du denbo-
ra. Astelehenetan palan jokatzen 
du; astearte, asteazken eta osti-
raletan Azpeitira eramaten dugu 
igeri egitera; eta ostegunetan, 
Zumaiara. Bi udatan, bizikleta-
ko gurpilak ere gastatu dizkit, 
egunero-egunero Zestoatik Az-
koitira 30 kilometroko joan-eto-
rria eginez. 
Jurdan, zer esango diegu mallabi-
tarrei iganderako?
Mallabitarrei eta denei esango 
nieke etortzeko frontoira gu 
ikustera.

Jurdan Arakistain. AINARA ARGOITIA

"Biak gustatzen 
zaizkit, pala eta 
igeriketa, baina pala 
gehiago"

"Mallabitarrei eta denei esango nieke 
etortzeko igandean frontoira gu ikustera"
JURDAN ARAKISTAIN PALISTA

Ubane Madera Zangitu SORALUZE
Martxotik aurrera, Mendizabal 
okindegia itxita izango da do-
meketan eta jaiegunetan. 20 urte 
baino gehiagoan ibili dira jaie-
gunetan herriari zerbitzua ema-
ten. Erabakia gogorra izan dela 
esan dute okindegikoek, hala-
beharrez hartutakoa.   
Zergatik erabaki duzue domeketan 
eta jaiegunetan ixtea?
Legeak ipintzen dituen zorroz-
tasun guztiak bete behar horrek 
eragin du ezin jarraitzea dome-
ketan eta jaiegunetan zerbitzua 
ematen. Ez gara ailegatzen. Pena 
handia ematen digu; izan ere, 
domeketan, herrian saltzeaz 
aparte, ogia eramaten dugu El-
goibarrera eta Osintxura, eta 
Mendaron ere hastekoak ziren. 
Hori bai, domeketan-eta ixten 
hasteaz bat, bariku arratsaldee-
tan berriro ere zabalduko dugu. 
Erabaki gogorra dela diozu.
Bai. Oso zaila. Ahalegindu gara 
eusten ahalik eta gehien, baina 
mugara ailegatu gara.  
Zergatik?
Baldintzak gogortzen doaz ne-
gozio txikiendako. Gure kasuan, 
pentsa, ez da gaizki saltzen du-
gula, hemen ogia ondo saltzen 
da, baina ez gara heltzen. Gu 
beti ahalegindu gara hemengo 
langileek baldintza onak izan 
ditzaten. Adibidez, goizetan bi 
langile eta neu ibiltzen gara; 
ipini ahalko genuke, bi barik, 
langile bakarra, baina lan han-
dia litzateke harendako. Hala 
ere, hori mantentzeko, ez daki-
zu zenbat eta zenbat ogi saldu 

beharko genukeen… Bestalde, 
ahizpa min hartuta dago orain 
dela bi urte, eta gurea moduko 
negozio txikietan halakoek asko 
eragiten dute.
Orain hau itxiko duzue domeke-
tan-eta, baina, lehenago ere, Bal-
tegietako saltokia itxi egin zenuten, 
ezta?
Bai; haren kasuan, Ticket Bai 
programarengatik. Ticket Bai 
ipintzeko makina bat behar zen, 
eta makina hark 3.000 euro ba-
lio zuen. Horrez aparte, Balte-
gietako saltokia zabalik man-
tentzeko, pertsona bat ere behar 
zen arreta emateko. Guk hura 
ez geneukan zabalik dirua ira-
bazteko; egunean 10-15 pertsona 
etortzen baziren… Guk hura 
zabaltzen genuen inguruko au-
zotarrak etortzen zirelako eta 
haiei zerbitzua emateko. Baina 
hura ere itxi egin behar izan 
genuen.

M. Blanco eta L. Mendizabal. U.M.

"Baldintzak gogortzen doaz negozio 
txikiendako, eta gu ez gara heltzen"
LEIRE MENDIZABAL MENDIZABAL OKINDEGIKO ARDURADUNETAKO BAT

Martxotik aurrera ordutegi aldaketa hasiko dira aplikatzen 

Ubane Madera Zangitu SORALUZE
Plaza Zaharreko karpa jendez 
beteta zela, Aratuste-martitze-
nean, aurtengo mozorro lehia-
ketako lau irabazleak zeintzuk 
izan diren jakinarazi eta sariak 
eman zizkieten udal ordezkariek. 
Hurrenez hurren, honako hauek 
izan dira irabazle: lehen saria, 
Azken afaria (300 euro); bigarren 
saria, Itzulera kontzertua (200 
euro); hirugarren saria, Salo-
nazpitik Ameriketara (100 euro); 
eta herritarrengandik Barrena.
eus/soraluze atariko bozketan 
boto gehien jaso dituen taldea 
Astorautak izan da eta hari 
eman diote herritarren saria, 
150 euro.

Maila handia
Sari banaketan jakinarazi zute-
nez, 26 talde aurkeztu dira mo-
zorro lehiaketara, eta oso maila 
handia izan da, bai lehiakideen 
artean, eta, oro har, baita zapa-
tuan mozorrotuta irten zirenen 
artean ere, irudimenari dago-
kionez zein mozorroaren lanke-
tari dagokionez; hori dela eta, 
epaimahaiak zaila izan du era-
bakia hartzea.

Boto asko
Halaber, Barrena.eus/soraluze 
atarian ere lehia bizi-bizia 
izan da herritarren saria era-
bakitzeko egin den bozketan. 
Domekan 13:00etan abiarazi 
eta martitzeneko 13:00ak arte 
eman ahal izan da botoa, eta, 
guztira, 2.801 jaso dira. Horien 
artetik 516 boto izan dira As-

torautak taldearendako; biga-
rren bozkatuena Julio Cesar 
eta Cleopatra taldea izan da, 
444 botorekin; eta hirugarrena, 
berriz, Iraultzaileak taldea, 
213 botorekin. Bitxikeria mo-
duan, aurtengo talde irabazlea 

izan den Azken afariak 212 
boto eskuratu ditu Barrena.
eus atarian, eta, konparazioa 
egite aldera, azken urteotan 
100-200 boto artean eskuratu 
izan dituzte mozorro bozka-
tuenek.

Azken afaria talde irabazlea. U.M.Z.

Irabazle guztiak, saria jaso ondoren, martitzenean. U.M.Z.

Maila handia izan da mozorro lehiaketara 
aurkeztu diren 26 taldeen artean
'Azken afaria'-k irabazi du lehen saria; herritarrena, berriz, 'Astorautak' taldeak

Baltegietako zaharberritze 
obren baitan, herenegun, 
eguaztena, hasi ziren zolatzen 
garajeetarako sarbide ondoko 
zoru zatia. Lan horiek 
bukatuta zabalduko dute 
garajeetarako sarbidea. 
Alvaro Garcia Echaide 
enpresako obraburuak 
esandakoaren arabera, 
datorren astean. 

U.M.Z.

Zolatzen 
dihardute

Ubane Madera Zangitu SORALUZE
Joan den astean egin zuten Itxa-
ropena Erretiratuen Elkartean 
urteko batzar nagusia, eta, ber-
tan hartutako erabakien artean, 
zeresana eragin zuenetako bat 
izan zen 80 urtetik gorakoen 
bazkari-omenaldirako partaide-
tza txandakatze-sistema erabi-
lita egingo dutela aurrerantzean. 

Aurtengo bazkarian bertan 
hasiko dira aplikatzen sistema 
hori. Haren arabera, bazkarira-
ko lehentasuna izango dute to-
paketara inoiz joan ez direnek; 
gero, aurreko urtean joan ez 
zirenek; eta gero, gainontzeko 
bazkideek.

Denei ordaintzea, 6.000 euro
Itxaropena elkarteko zuzenda-
ritzako kideek esplikatu zutenez, 
80 urtetik gorako 235 bazkide 
daude elkartean, eta bazkarian, 
berriz, 80 lagunendako lekua. 
Hori horrela, aukera berdinta-
suna bermatu eta denek joateko 
aukera izan dezaten, uste dute 
aproposena dela partaidetza 
txandakatzen joatea.  

Batzar nagusian izan ziren 
bazkideen artean, hainbatek 
galdegin zuten ea ez den posible 
bazkaria kiroldegian egin eta, 
modu horretan, bermatzea nahi 
duten guztiek joan ahal izatea. 
Zuzendaritzak, besteak beste, 
erantzun zuen 80 urtetik gora-
ko bazkide guztiei bazkaria 
emateak ekarriko lukeela 6.000 
euroko aurrekontua; Udalak 
ematen duen dirulaguntzaren 
ia erdia. Eta horrek beste jar-

duera batzuk ez egitea ekarri-
ko lukeela. Halaber, alternati-
ba moduan, galdegin zuten ea 
bazkaltiar bakoitza prest lego-
keen bazkariaren %50 bere 
poltsikotik ordaintzeko.

Azkenean, proposamena boz-
keta bidez erabaki zuten eta 
batzarrean zeuden 65 bazkidee-
tatik 33k alde bozkatu zuten eta 
zazpik, kontra. Beraz, onartu 
egin zen puntua, eta, ondorioz, 
aurrerantzean, 80 urtetik gora-
koen bazkari-omenaldirako par-
taidetza txandakatze-sistema 
bidez egingo dute.

Azaroan egiten dute 80 urtetik 
gorakoen bazkari-omenaldia. 
Menu gozoa emateaz gainera, 
elkarteko bi bazkide omentzen 
dituzte bukaeran.  

Martxoan sagardotegira
Osterantzean, batzar nagusian 
berritu egin zuten elkarteko 

batzordea. Sei kide berri sartu 
dira aurten zuzendaritzara; guz-
tiak, boluntarioak. Hori horre-
la, honako kide hauez osatuta 
geratu da: Begoña Elizburu, Jose 
Gustino, Itsaso Martin, Lourdes 
Uzin, Beatriz Goenaga, Marisa 
Santome, Alberto Arizaga, Lour-
des Lizarralde eta Jose Ayora. 

Hain zuzen ere, aste honetako 
martitzenean egin dute batzor-
de aldaketa, eta batzordekide 
berriei elkarteko jardunari eta 
funtzionamenduari buruzko 
azalpenak eman zizkieten.

Esandakoaren arabera, behin 
informazio hori guztia esku-
ratuta, datozen egunotan ha-
siko dira urteko lehen irteera 
prestatzen. Martxoan egingo 
dute, eta sagardotegiren bate-
ra joango dira, iaz bezala. Ir-
teeraren nondik norakoak 
zehaztu bezain laster zabaldu-
ko dute izen-ematea.  

Zuzendaritzako kideak eta bazkideak botoa ematen. U.M.Z.

80 urtetik gorakoen omenaldirako 
partaidetza txandaka egingo dute
Helburua da bazkarian parte hartzeko aukera berdintasuna bermatzea

U.M.Z. SORALUZE
Iaz egin zuten moduan, Askabei-
tia iturri inguruko lur eremuan 
egingo dute aurtengo Zuhaitz 
Eguna. Otsailaren 28an, zapatua, 
da hitzordua. Lurgaia Fundazioak 
emandako xehetasunen arabera, 
09:00etan elkartuko dira, Urkia-
zelain, eta handik landaketa 
eremura oinez igoko dira. Au-
rreikuspena da 13:00 aldera bu-
katzea ekimena. Gainera, landa-
keta bukatakoan, hamaiketakoa 
emango dute. Ura, praka luzeak 
eta mendiko botak eramatea 
aholkatu dute; euria bada, ure-
tako arropa ere bai.

Soraluzeko Udalak esan duenez, 
250 bat zuhaitz landatuko dituz-
te; guztiak ere, bertako espezieak, 
ohi bezala. 

Landaketarako izen-ematea 
zabalik dago, otsailaren 26ra arte, 
bi modutara: posta elektronikoz, 
info@lurgaia.org. helbidera, 
izen-abizenak, adina eta herria 
zehaztuz; edo Lurgaiaren web-
guneko formulario beteta. Parte 
hartzen den lehen aldia bada, 

berriz, webguneko bestelako for-
mularioak ere bete beharko dira. 

Korrika Kulturalaren baitan
Zuhaitz Eguna Korrika Kultu-
ralaren baitan egingo dute. An-
tolatzaileak dira Lurgaia, Sora-
luzeko Baso Biziak eta Udala, 
eta Atxolin eta Keixeta guraso 
elkarteek, Udal Gaztelekuak eta 
AEK-k ere parte hartuko dute.

Zuhaitza landatzen, iaz. EGOITZ UNAMUNO

Aurten ere Askabeitian egingo da 
Zuhaitz Eguna, otsailaren 28an

Iazko arrakasta aintzat hartuta, 
Aisialdia Elkarrekin egitasmoa-
ren baitan,  umeendako eta 
gaztetxoendako Zirku Tailerra 
antolatu dute martxoaren 1era-
ko, Arane kiroldegiko frontoian.

Hiru txoko antolatuko dituzte 
bertan, eta, oihalekin, malaba-
rrekin eta oreka jarduerekin 
esperimentatzeko aukera egon-
go da. Adinaren arabera. bi 

txandatan banatuko da tailerra: 
HH4tik LH2ra, 11:00-12:15 bitar-
tean, eta, LH3tik DBHra 12:15-
13:30 bitartean. Horrez gain, 0-3 
urteko umeentzat jolas propo-
samen ezberdinez osatutako 
txoko bat prestatuko da; bertan 
heldu baten laguntzarekin par-
te hartzeko aukera izango dute.

Udalak ohartarazi duenez, 
tailerraren funtzionamendu 
egokia bermatzeko, aurrez izena 
ematea ezinbestekoa izango da, 
otsailaren 26a baino lehen. On-
line, Udalaren webgunean dago 
izen-emate formularioa.

HH4tik DBHra arteko 
umeendako Zirku 
Tailerra, martxoan

I.A. 
Agirre jauregiko Ispiluen gelak 
bi emanaldi hartuko ditu aste-
buru honetan, Debako Udalak 
Ispilu(h)ari izenburupean abia-
tutako kultur programaren bai-
tan. Gazteei eta helduei zuzen-
dutako bertso-antzerkia da bata, 
eta 3-12 urte bitartekoentzat 
prestatutako ikuskizun musika-
tua bestea.  

Bihar, otsailak 21, Itzal(iko) 
bagina  aurkeztuko dute , 
18:00etan. Lokatz Loreak sormen 
taldeko kide Araitz Katarainek, 
Izaro Bilbaok eta Janire Arri-
zabalagak ondutako lana da, 
Iraitz Lizarragak zuzendua eta 
Lankuk ekoiztua. Bertsoa oina-
rri izan arren, bertso-mundutik 
harago doazen auziei erantzuna 
eman nahi die ikuskizunak: ge-
neroa, osasun mentala, familia, 
meritokrazia... Bada, "egungo 
jendarte indibidualistari kritika" 
egiteko asmoa du obrak, "kolek-
tiboaren aldarrian". Itzalek leku 

garrantzitsua hartuko dute ikus-
kizunean.

Musika eta jolasa uztartuz
Igandean, berriz, 17:30ean, 3-12 
urte bitartekoei zuzendutako 
Txuri beltza da ta... emanaldiaz 
gozatzeko aukera izango da, 
Xabier Lizaso (Orio, 1965) pia-

no-jotzailearen eskutik. Dena 
den, antolatzaileek azaldu dute-
nez, saioan haurrak eta musika 
izango dira protagonista, eta ez 
pianista. "Haurrek musika eta 
pianoa bera oso modu diberti-
garri eta didaktikoan aurkituko 
dute; jolasaren bidez iritsiko 
dira musikara", laburbildu dute. 

Itzal(iko) bagina ikuskizunaren emanaldia, Berrizen, 2024an. UNAI MATEO / LORALDIA

'Itzal(iko) bagina' eta 'Txuri beltza da ta...' 
ikuskizunak, asteburuan, Ispiluen gelan

Otsailaren 26an, ostegunez, stand-
up probalekuaren beste saio bat 
egingo dute Kultur Elkartean. 
Ikuskizuna 20:00etan hasiko da 
eta sei umorista ariko dira ohol-
tza gainean, euren bakarrizketak 
publiko aurrean probatu ahal 
izateko: Antonio Iriarte, Jokin 
Anso, Ander Malbadi, Ane Arru-
gaeta, Manex Astigarraga eta 
Asier K. Sarrerak Internet bidez 

eros daitezke, bost euroan, labur.
eus/barretegiadeba10 estekan. 
Sarrerak aurrez agortzen ez 
badira, egunean bertan ere ja-
rriko dituzte salgai.

Hamargarren probalekua
2024ko ekitaldiek izan zuten ha-
rrera ona ikusita, iaz euskaraz-
ko umorea sustatzeko saioen 
dinamikari eutsi zion Kultur 
Elkarteak, eta aurten bide bere-
tik jarraituko du. Hamargarren 
probalekua izango da hilaren 
26koa. Hori bai, lehen aldiz egin-
go dute ostegun batean.

'Barretegia' umorezko 
bakarrizketa saioa 
izango da hilaren 26an

Ostolaza Udal Liburutegiko Ira-
kurketa Klubak asteartean, 
otsailaren 24an, egingo du hu-
rrengo saioa. 19:00etan elkartu-
ko dira partaideak eta Ainhoa 
Aldazabalek gidatuko du sola-
saldia, gaztelaniaz.

Nella Larsen (1891-1964) idaz-
learen lan garrantzitsuenetako 
bat izango dute hizpide, Arenas 
movedizas. 1928an argitaratuta-

ko liburuak gizartearen erronkei 
eta identitateari buruzko galde-
rak planteatzen ditu, komuni-
tate afroamerikarraren bizitza 
eta gatazkak jorratuz. Larsenen 
estiloak misterioa, drama eta 
introspekzioa uztartzen ditu, eta 
gogoetarako bidea ireki.

Irakurketa Klubean parte har-
tu nahi dutenek aldez aurretik 
eman beharko dute izena. Libu-
rutegian egin daiteke izen-ema-
tea aurrez aurre, baita 943 19 25 
60 zenbakira deituta edo ostola-
za@deba.eus helbide elektroni-
kora mezu bat bidalita ere.

'Arenas movedizas' 
liburuaz ariko dira 
Irakurketa Klubean

Izaro Aulestiarte
Euskal Herriko punk-rock esze-
nan bide propioa egin duen 
taldea da Brigade Loco. Estu-
dioko hiru disko kaleratu eta 
ehunka kontzertu eman dituzte 
inguruotako zein nazioarteko 
areto eta jaialdi ugaritan. Eta, 
bidean beste pauso bat eman 
nahian, oraingoan Atlantikoa 
zeharkatuko dute. Mexikora 
doaz martxoaren amaieran, ber-
tan sei kontzertu emateko. Bi-
rari buruz gehiago jakiteko 
asmoz, Lander Aznal abeslari 
debarrarekin batu da BARRENA.
Hainbat herrialdetara bidaiatu du-
zue urteotan, baina lehen aldia 
izango duzue Mexikon. Gogotsu?
Bai. Orain arte, batez ere, Eu-
ropan ibili gara. Esango nuke 
Alemania eta Italia direla gehien 
bisitatu ditugun lekuak; pare 
bat aldiz pasatu ditugu bertan 
asteburu luzeren batzuk, joan-eto-

rria furgonetan eginda. Ingala-
terra aldean ere ibili izan gara… 
Beraz, hau ez da lehenengo bira 
izango. Oraingo honetan ez da-
kigu zer topatuko dugun, baina 
bai, gu joateko gogoz eta aben-
tura bizitzeko prest gaude.
Aspalditik zabiltzate bidaia anto-
latzen?
Ideia aspalditik genuen buruan, 
erronka bezala edo. Bere garaian, 
Argentinara joateko aukera izan 
genuen, adibidez, baina, azke-
nean, ez zen aurrera atera. Due-
la zenbait urte, taldekide batek 
Mexikon eman zituen hilabete 
batzuk, eta orduan sortu zen 
Mexikora joateko ideia. Gure 
mugimendu inguruko taldeak 
ere harantz joan izan dira, eta, 
bueno, ba, alde horretatik, za-
balik zegoen jada bidea.
Nondik nora ibiliko zarete?
Uste dut Mexiko hegoaldetik 
iparraldera zeharkatuko dugu-

la: Yukatan inguruan hasiko 
gara, Cancunen; gero, nahiko 
gertu dagoen Meridara joango 
gara, eta handik ia AEBetarai-
no iritsiko gara, Nogales ize-
neko herri txiki batera goaz 
eta. Nogalestik Hermosillora, 
iparraldean baita ere, eta on-
doren erdialdera joko dugu, 
Guadalajarara eta Mexiko Hi-
rira; bira bertan bukatuko dugu. 
Beraz, ia-ia herrialde osoa 
zehartuko dugu.
Zure ustez, zein izango da kontzer-
turik bereziena?
Nahiko topikoa izango da, agian, 
baina zuzeneko guztiak bereziak 
izango direla uste dut. Gainera, 
bertako talderen batekin ere 
harremana daukagu, eta, segur 
aski, hurbilduko zaizkigu bero-
tasun pixka bat ematera. Baina, 
bueno, bat bota behar badut, 
agian bereziena Mexiko Hirikoa 
izan daitekeela esango nizuke, 

hiriburua izanik jende gehiago 
hurbildu daitekeelako edo…
Zuen musika oso lotuta dago mezu 
sozial eta politikoekin. Euskal He-
rritik kanpo jotzen duzuenean mezu 
bera helarazten al duzue?
Beti ahalegintzen gara, bai. Eta 
Mexikon ere saiatuko gara Eus-
kal Herriko kultura eta erreali-
tatea ezagutarazten eta zabaltzen. 
Talde bezala, zer eraman nahi du-
zue Mexikora?
Jarrera, hori seguru. Ez dakigu 
zer topatuko dugun bertan, bai-
na tira, daukagun onena eta 
guztia emango dugu, eta hori 

eramango dugu hara: gogoa, 
leku berriak ezagutzeko grina.
Eta zer ekarri?
Espero dut, behintzat, sekulako 
esperientzia izatea, bertako jen-
dea eta bitxikeriak ezagutzea. 
Urte batzuk barru oroitzapen 
polita izatea nahiko nuke. Aben-
tura ederra da; ez dakigu apenas 
ezer herrialdeaz, eta horrek bere 
xarma du. Gainera, leku polita 
da, eguraldi ona egiten du, jen-
de jatorra omen dago... Giro 
ederra egongo da. Printzipioz, 
gure alde daukagu dena. Beraz, 
aprobetxatzera!

Lander Aznal, BARRENArekin izandako elkarrizketaren une batean. ALEX TURRILLAS

"Mexikon ere saiatuko gara Euskal Herriko 
kultura eta errealitatea ezagutarazten"
LANDER AZNAL BRIGADE LOCO TALDEKO ABESLARIA

N.B.A. 
Debako Udalak aurrez jakina-
razi zuen moduan, martxotik 
aurrera Polizia Nazionalaren 
Dokumentazio Mugikorreko 
Bulegoa hilero egongo da Deban, 
Foruen plazan. Hasieran, nor-
tasun agiria eta pasaportea be-
rritzeko hurrengo data hilaren 
2an izango zela iragarri zuten; 
orain, ordea, beste data bat gehi-

tu dutela adierazi dute. "Orain, 
berriro ere, martxoaren 30erako 
hitzorduak eskaintzen dira, de-
barrei nortasun agiria, pasapor-
tea eta halako dokumentu fun-
tsezkoak modu errazagoan iza-
pidetzeko". 

Gogorarazi dutenez, bai hila-
ren 2rako bai 30erako aldez 
aurretik izena eman beharko 
da. Egun bakoitzean 34 hitzordu 

jarriko dituzte eskuragarri; txan-
dak 09:30etik 13:00etara emango 
dituzte.

Aurrez aurre edo telefonoz
Interesa dutenek Udaleko He-
rritarren Arretarako Bulegoan 
edo 943 19 28 40ra deituta egin 
dezakete eskaera. "Ez da onar-
tuko Whatsapp bidezko eskae-
rarik, ezta ofizialak ez diren 
beste kanal batzuetakorik ere". 

Bestalde, Udalak jakinarazi 
du balitekeela datozen hilabe-
teetako hitzorduetan aldaketak 
izatea.

Nortasun agiria eta pasaportea 
berritzeko bi hitzordu martxoan

N.B.A. 
Tokiko Zaintza Ekosistema abian 
jartzeko aholkularitza teknikoa-
ren zerbitzua lizitaziora atera 
du Debako Udalak. Azaldu due-
nez, helburua da Udalari beha-
rrezko tresnak ematea zainketen 
tokiko ekosistema indartzeko 
eta egonkortzeko, adinekoei 
zainketak modu jarraituan, iris-
garrian eta banakako beharre-

tara egokituta eskaintzeko. 
Zaintza-sistema horrek pertso-
naren arretarako eredura egin-
dako trantsizioa babestea du 
xede, "elkarren zaintzan komu-
nitatearen parte-hartze aktiboa 
eta erantzukizun partekatua 
sustatuz". 

Lehiaketa publikoa irabazten 
duenak prestakuntza eta ahol-
kularitza eskainiko die udal 

taldeari zein prozesuan parte 
hartzen duten eragile sozial eta 
komunitarioei. "Aholkularitza 
hori funtsezkoa izango da zain-
tza sistema modu eraginkorrean 
egituratzeko, haren jasangarri-
tasuna eta eraginkortasuna 
bermatzeko", diote udal iturriek.

Urtebeteko kontratua
Kontratuaren iraupena urtebe-
tekoa izango da, 74.609,81 euro-
ko aurrekontuarekin. Eskariak 
hilaren 25a baino lehen aurkez-
tu behar dira, Euskadiko Kon-
tratazio Plataformaren bitartez.  Debako Zaintza Ekosistema aurkezteko ekitaldia. N.B.A.

Zaintza Ekosistema gidatzeko 
aholkularitza zerbitzua, lizitaziora

N.B.A. ITZIAR
Hilabete besterik ez da falta 24. 
Korrika has dadin. Euskara gara 
lelopean, euskararen aldeko 
lasterketak euskal geografiaren 
zati handi bat zeharkatuko du, 
martxoaren 19tik 29ra. Itziarre-
ra martxoaren 25ean iritsiko da, 
baina giroa lehenagotik piztuko 
da herrian, Korrika Kulturala-
ri esker.

Korrika batzordeko eta Itziar-
ko Auzo Udaleko kideen ekime-
nez ari dira guztia antolatzen 
Itziarren, eta, jakinarazi dutenez, 
Idoia Torregarai eta Mirari Mar-
tiarena umoristen Eskailerape-
koa bakarrizketak zabalduko du 
egitaraua. Umorea eta generoa 
ardatz dituen saioa etzi izango 
da, hilak 22, Burugorri gainean. 
Bi sortzaileek elkarrekin taula-
ratzen duten laugarren baka-
rrizketa da honako hau. Aurre-
ratu dutenez, oraingo honetan 

ere "eskailerapean ezkutatuta 
dauden gaiak, bizipenak, krisiak 
eta aukerak" kontatuko dituzte, 
"kritika eginez, deseraikiz eta, 
nola ez, barre eginez". Etzi, gai-
nera, Korrikaren materiala 
erosteko aukera egongo da. "Bes-
teak beste, elastikoak, jertseak 
eta petoak izango ditugu salgai", 
azaldu dute. 

Korrika Kulturalaren baitan, 
bestalde, Errigoraren udaberri-
ko kanpainako produktuen das-
taketa prestatu dute Itziarren, 
Donibane Elkartearekin elkar-
lanean. Hain zuzen ere, mar-
txoaren 7an izango da, 19:00etan, 
Donibane Elkartean bertan.

Bigarren bilera
Horrekin batera, Korrika ba-
tzordearen bigarren bilera noiz 
izango den ere argitu dute: otsai-
laren 23an izango da, 19:00etan, 
Burugorri gainean.

Miren Martiarena eta Idoia Torregarai. 'AIURRI'

Korrika Kulturalak 'Eskailerapekoa' 
bakarrizketa dakar Itziarrera
Etzi, otsailak 22, abiatuko da Itziarko Korrika Kulturala. 
Oraingoz, doako bi ekintza iragarri dituzte antolatzaileek

Nerea Bedialauneta Alkorta 
Feli Oregi logopeda soraluzeta-
rrak hitzaldia egingo du astear-
tean, otsailaren 24an, Debako 
Kultur Elkartean. Neurogara-
pena giltzarri gure haurrak 
ulertzeko izenburuko hitzordua 
18:00etan hasiko da.

Interesa duten herritar guztiak 
gonbidatuta daude solasaldira, 
baina, batez ere, gurasoei eta 
hezitzaileei zuzenduta dagoela 
azaldu du antolakuntza lanetan 
diharduen Mari Searak. Haren 
esanetan, landuko den gaia "nahi-
ko ezezaguna" da askorentzat, 
eta horregatik iruditu zaio in-
teresgarria horri buruzko hi-
tzaldi bat antolatzea. 

Adierazi duenez, neurogara-
penaren bitartez haurren eta 
gaztetxoen jokabideak errazago 
uler daitezke, baita hainbat es-
trategia bilatu ere haiei lagun-
tzeko. "Batzuetan esaten da umea 
traketsa edo alferra dela… eta 
horregatik iruditzen zait beha-

rrezkoa dela Debako herritarrek 
eta familiek informazio hori 
jasotzea, ez ditugu-eta gure hau-
rrak ondo ezagutzen". 

Ezagutza zabala
Gonbidatuak aspalditik dihardu 
haurren garapenaren arloan 
murgilduta. "Formazio hori te-

rapian ari da aplikatzen orain", 
erantsi du Searak. 

Padovan metodoan prestakun-
tza jasotakoa da Oregi, eta erre-
flexu primarioetan eta neuro-
garapenaren ezagutzan sakon-
tzeko hainbat formazio egin ditu 
hainbat aditurekin. Halaber, 
Logopedian graduatua da. 

Feli Oregi. '@FELI_OREGI_LOGOPEDA'

Haurren neurogarapena izango du hizpide 
Feli Oregi logopedak Kultur Elkartean

Ainara Argoitia DEBABARRENA
Tolosako Inauteriak famatzen 
dira, baina Debabarrenean 
bertan ere bada mozorrotzeko 
irudimenik, ondorengo argaz-
ki bilduman ikusten denez. 
Debako kaldereroen desfilea-
rekin eta Eibarko koko-dantze-
kin hasi ziren Inauteriak, due-
la bi aste, eta, joan zen ostegu-
netik asteartera arte, Inaute-
rietako egitarau bete-betea izan 
da eskualdean. Eguen Gizen 
egunez hasi zituzten ofizialki 
Aratuste jaiak ibarreko herri 

askotan. Hala egin zuten, esa-
terako, Ermuan, ehun urte 
baino gehiagoko tradizioa duen 
Oilarraren Jokoarekin. Aurten, 
San Lorenzoko irakasleek zu-
zendu zuten Oilarraren Jokoa, 
eta begiak estalita ibili ziren 
gaztetxoak plaza bete lagunen 
aurrean, makila eskuan har-
tuta eta alde batetik bestera, 
oilarraren bila. 

Ostirala, Hartza Eguna Er-
muan eta Ostiral Meharra gai-
nerakoetan, eskola-umeen 
eguna izan zen, bereziki. Ka-

lejirak eta dantzaldiak egin 
zituzten herrietan, bai eta mo-
zorro showak ere; Itziarren, 
kasu. Elgoibarren Euskal Inau-
teria ospatu zuten ikastolako 
ikasleek eta gurasoek. Kalean 
ospatzekoa zutena, baina, ikas-
tetxean ospatu zuten, ostirale-
rako hasia zelako eguraldia 
aurpegi beltza erakusten. Hala 
gertatu zitzaien, esaterako, 
Inauterietan estreinakoz kale-
ra irtetekoak ziren Mendaroko 
eskola-umeei ere. Eta, jakina, 
ilundu zuen zertxobait jaia 

euriak, kalean egitekoak ziren 
ekintza ugari aterpeetara mu-
gatu behar izan zituztelako, 
baina ez zuen, hala ere, herri-
tarren ilusioa zapuzterik lortu. 

Inauterietako zapatuan ere 
bota ahalean egin zuen euria. 
Egun handia izan ohi da Deba-
barreneko herrietan Inauterie-
tako larunbata, kuadrillan os-
patzekoa asko eta askorentzat, 
eta hala izan da aurten ere. 
Mozorro lehiaketak egin zituz-
ten Deban eta Soraluzen, esa-
terako, herritarren irudimena 

eta sormenerako gaitasuna 
neurtzeko. Mallabian mozorro-
tutakoen herri-bazkaria anto-
latu zuten, eta Mendaron eta 
Elgoibarren kanturako eta dan-
tzarako dohainak erakutsi zi-
tuzten herritarrek, play-back, 
Atxutxikaraoke eta Bertsio 
Gauean. Gainera, herri guztie-
tan izan ziren txarangen kale-
jirak eta kale-animazioa.

Inauteriek martitzenean izan 
zuten azkena. Agurra bera ere 
jaia da, baina, Aratusteetan; 
jai koloretsua eta bizia.

Biraka dantza taldekoen dragoi txinatarra, erraldoiak eta Mauxitxa txarangakoak martitzenean Elgoibarren. ASIER ORBEA

Irudimenik ez da falta Debabarrenean
Iragarpenak bete egin dira eta gogotik egin du euria Inauterietan. Hala ere, eguraldi makurrari aurpegi ona jarri, eta gozatu egin dute 
herritarrek egunotako jai egitarau beteaz. Irudimena eta umorea eskua emanda direnean, aitzakiarik ez da hemen festarako

Kuadrilla bat, herriko Kalean Kantuz taldeko kidez mozorrotuta. NEREA BEDIALAUNETA ALKORTA

Garbitasunez jantzitako gazteak. N.B.A. Sherlock Holmes ikertzaileak, Aldats pilotalekuan. N.B.A.

Un, dos, tres telebistako saio ezagunaz mozorrotutako taldea. N.B.A. Rockabilly gazteak eguerdiko festa giroan. N.B.A.

Curling lehiaketan, Foruen plazan. N.B.A.

Itziarko mozorro showa, Zabalsoro frontoian. LIZARBE GURASO ELKARTEA

Astronautak ikurrin eta guzti agertu ziren Mendaron. AINARA ARGOITIA Arkupera batuta eman zuten goiza kuadrillek, euriagatik, irudiko lagun talde horrek bezala. A. ARGOITIA

Txitxarron, dantza eta dantza. A. ARGOITIA Ama-alabak, dantzarako gogoz. A. ARGOITIA Ile-apaindegitik zuzenean kalera irten ziren batzuk, erruloak buruan eta aldizkariak eskuetan. A. ARGOITIA

Artzaina artaldearekin, Mendaroko plazan. A. ARGOITIA

Erromeria eta txokolate-jana egin zituzten Herri Eskolan. ASIER ORBEA

Grease pelikulako kuadrilla autoz iritsi zen Lekuederrera. A. ANDONEGI

Morkaikuko gurutzea bota zuen kuadrilla batek Elgoibarren. A. ANDONEGI

Giro bikaina izan zen Bertsio Gauean. MIKEL ASKASIBAR

Las Brunas taldeak irabazi zuen taldekako lehiaketa. MIKEL ASKASIBAR

Ikastola barruan egin dute aurten Euskal Inauteria. AINHOA ANDONEGI

Oilarraren Jokoaren irabazleak: Lier Laucirica, Wasim Azarkan, Telmo Vargas eta Aner Suarez. ANDER GOMEZ

Helduen mozorro lehiaketako irabazleak: Bizkaiko Labe Garaiak. ESTIBALITZ GONZÁLEZ

Karibeko piratak. DORLETA VIDAL Coco eta Katrinak. D. VIDAL

Hartza Egunekoa. TXINDURRI DANTZA TALDEA Bikingoak: umeen mozorro lehiaketako bigarren sailkatuak. D. VIDAL

Galtzagorriak. ANDER GOMEZ

Motorzaleak. iSMA PRADERA IRAZUEGI Zirkua. FATIMA BERGHOUT

Ardia eta artzaina. LAURA GARCIA MARTIN

Mutil kuadrilla bat, zapatuko mozorro bazkarian. IGONE AMESTI BUSTINZURIAGA

V16 kuadrilla, mozorro play-back lehiaketako irabazleak. ANDER GOMEZ

Antzinako Erroma irudikatu zuten, ume eta guzti. U.M.Z.

Momotxorroen taldea jaialdian. L.C.

Jon Ordax, Jondar Plata eta Ina Peñalba, aita santu jantzita. U.M.Z.

Gaztetxo talde bat joaldun jantzita, Euskal Aratusteetako herri jaialdian. LOREA DE CASTRO

Isa eta Charles Soraluzen izan ziren. U.M.Z.

Bidaia ICEtezina irudikatu zuten, Titanic itsasontzi eta guzti. U.M.Z.

Aratuste-martitzenean, dantzaldia egin zuten LH1 etik LH6ra bitarteko 79 umek, sei taldetan, Soraluzeko Araneko frontoia lepo zela. U.M.Z.

Ermuko umeek astearte dibertigarria igaro zuten Dantzatzoprest DJarekin. DORLETA VIDAL

Euskal Inauterietako musika eta dantza eraman zuten kalera martitzenean Elgoibarren. AINHOA ANDONEGI

1,2,3, Mallabi! ume kuadrilla, mozorroen play-back lehiaketan parte hartu ostean. ANDER GOMEZ.



Etxaldeen Administraziorako-Gradu ikasketen arduradu-
na Alcala de Henareseko Unibertsitatean, eta Gipuzkoa, 
Bizkai eta Arabako, Errioxako eta Kantabriako ikastetxee-
tan. Zuzenbidean lizentziatua. Kolegiatu zenbakia: 749

660 969 679 
rosapf@telefonica.net

ROSA Mª
PINTADO

Komunitatetik kanpoko pertsonek jabeen batzar batean parte hartu eta erabakiak har 
ditzaketen jakin nahi nuke.

Jabeen Batzordera jabeak eta jabeak ez diren beste pertsona batzuk ere joan daitezke, 
baina beste horiek - teknikariak eta- aholkularitza ematera joango dira. Halaber, ohikoa da jabeen 
batzar batean jabe batek zenbait jabe ordezkatzea. Kasu horretan, jabe batek batzar batean 
aurkezten dituen ordezkaritzen kopuruan ez dago gehieneko kopuru bat. Beraz, Jabeen Batzorde 
bateko laguntzaile batek jabe baten edo batzuen izenean eta ordezkaritzan eman dezake botoa. 
Nolanahi ere, Jabeen Batzordeari ordezkaritza-idazkia aurkeztu behar zaio. Legeak bi ordez-
karitza-mota aurreikusten ditu, legezkoa eta borondatezkoa. Legezko ordezkaritza arau batek 
ezartzen duena da, eta idatziz egiaztatu behar da beti. Borondatezko ordezkaritza jabe batek bere 
konfiantzazko edozein pertsonari ematen diona da. Kasu honetan, legeak ezartzen du nahikoa 
litzatekeela jabeak berak sinatutako idazki bat. Jabe batek beste bati ematen dion ordezkari-
tza-idazki horrek ez du zertan botoa emateko jarraibideak adierazi. Izan ere, boto-eskuordetza bat 
izan daiteke, erabat zuria, hala badagokio, geure irizpidearen arabera joka dezagun.

GOMENDIOA: jabekidetasun-egoeran dauden etxebizitzen kasuan, legeak jabekideek 
horietako bat ordezkari izendatzea eskatzen du, botoa zatiezina baita. Usufruktuaren 
kasuan, adibidez, herentziak direnean, bertaratzeko eta botoa emateko eskubidea jabe 
soilari dagokio, baina horrek usufruktuari eskuordetzeko aukera ere badago.

AHOLKULARI KOLABORATZAILEA
San Bartolome, 2

IRAGARKI SAILKATUAK ZORION AGURRAK

ELGOIBAR
Irati
Zorionak, Irati! 8 urte 
handi! Segi beti bezain 
alai! Zu zara gure 
superpatata! Muxu bat 
etxekoen eta ahizpa 
Eireren partetik. 
 
 
 
 

ERMUA
Mare
Zorionak, Mare! Urteak 
pasa ahala, zure 
izaerak pertsona 
hobeak egiten gaitu. 
Zenbat ikasi dugun 
zurekin, eta falta dena! 
Mila muxu eta mila 
bihotz zuretzat!
 
 

ERMUA
Mateo
Zorionak, Mateo! 5 
urte bete dituzu, gure 
etxeko bihurri 
handiena! Barreak, 
abenturak eta muxu 
pila bat zuretzat! Asko 
maite zaitugu, laztana!
 
 
 

ELGOIBAR
Manex
Zorionak Manex! 
Astelehenean gogoz 
ospatuko degu zure 6. 
urtebetetze eguna!! 
Muxu haundi bat 
etxeko guztion partez 
eta asko disfrutatu 
egunaz, txapeldun!

Urte askotarako!
 
Zorion-agurra jartzeko, hiru bide:

 
• 'Barrena.eus'-en erabiltzailea sortu eta 
barrena.eus/zorionagurrak helbidean 
sartu.
• Mezua bidali herrietako erredakzioetara 
edota Whatsappez 688 655 658 
zenbakira, eta zehaztu izen-abizenak, 
herria, urtebetetze-eguna eta testua.
• Etorri edo deitu gure betiko egoitzetako 
batera.

Iragarkia jartzeko
943 744 112 
barrena@barrena.eus
www.barrena.eus/sailkatuak

• Asteazkeneko 12:00ak arte jasotako iragarkiak iragarriko ditugu. 
• Hortik aurrera ez da onartuko aldaketarik, ez eta iragarkia bertan behera 

uzterik ere.
• BARRENAk ez du argitaratzen diren iragarkien ondorioz sor daitezkeen 

operazioen erantzukizunik.
• Merkatu txikiko iragarkiak bi astez argitaratzen ditugu.

LANA

ESKAERAK
Elgoibar.  Adinekoak 
zainduko nituzke: gauez, 
asteburuetan edo ordu-
ka. Esperientzia daukat. 
Zerbitzari lanetarako ere 
prest nago. 652 33 31 
06

Elgoibar.  Adinekoak 
zainduko nituzke. Taber-
naren batean lan egiteko 
ere prest nengoke. Es-
perientzia handia daukat. 
644 94 32 97

Elgoibar. Garbiketa lanak 
egiteko prest nago; elkar-
teetan, tabernetan nahiz 
etxeetan. 688 75 86 30

Zainketa lanak. Astean 
zehar goizetan bederatzi-
rak arte eta arratsal-
dez,  haurrak eta adineko 
pertsonak zaintzeko edo 
etxeko garbiketak egiteko 
gertu nago. Neska ardu-
ratsua naiz eta hiru arlo 
horietan esperientzia dut. 
Horrez gain, Erizain La-
guntzaile titulatua daukat, 
eta Haur Hezkuntzako 
graduko azken mailako 
ikaslea naiz. Edozer gau-
za bada, ez izan zalantza-
rik nirekin harremanetan 
jartzeko. 664 29 58 71

ETXEBIZITZAK

EROSI
Soraluze. Baserria erosi-
ko nuke Soraluzen edota 

inguruan. Onintza. 630 72 
17 58

ERRENTAN HARTZEKO
Soraluze. Alokairuan 
hartzeko baserri bila 
nabil Soraluze, Osin-
txu... inguruetan. Hu-
tsik eta zahartuta da-
goen baserri bat zaindu 
eta ondo jartzeko tratua 
egiteko prest ere egon-
go  n in t za teke .  N i re 
asmoa baserria txukun 
jarri eta handik bizi-
tzeko apostua egitea 
da, ortu handi bat ja-
r r i t a  l ehenengo  e ta 
gerora, posible bada, 
an ima l iak  geh i tu ta . 
Orain momentuan ba-
serri batean bizi naiz, 
San Pedro bailaran, eta 
badakat baserria ku-
deatzeko gai tasuna. 
Gazteok baserri mun-
dura joateko daukagun 
za i l t a suna  kon tuan 
h a r t u t a ,  e s k e r t u k o 
nuke laguntza apurtxo 
bat. Asier. 688 64 27 
61

Elgoibar. Pisu bila na-
bil: 2-3 logelako pisua 
hartuko nuke alokairuan 
Elgoibarren. 642 70 17 
10

ETXE KONPARTITUAK
Elgoibar. Pisukide bila 
nabil. Logela alokatzen 
dut Iñigez Karkizaoko 
etxebizitza batean. 691 
30 95 09

DENETARIK

SALEROSKETAK
Haurren sehaskarako 
koltxoia eta izara-jokoa 
12 euroan. 120 x 60 cm. 
Estreinatzeko. 696 40 30 
96

SORALUZE

Txistu doinua, dantza eta alaitasuna izan zara 

eta izango zara guretzat beti, Edurne. 

Diadar Txistulari Taldea eta Urrats Dantza Taldea

2026ko otsailaren 18an hil zen, 54 urte zituela.

Edurne Orbea Basauri

Barrena eskelak: 
zabalkunde handiena Debabarrenean

ESKELAK JARTZEKO: 
943 744 112 - barrena@barrena.eus

Bulegoak:
DEBA: Ifar kalea, 12 - 943 191 383
ELGOIBAR: Aita Agirre plaza, 3 - 943 744 112
ERMUA: Erdikokale Zeharbidea, 2 - 943 179 350
SORALUZE: Errabal, 15 - 943 751 304



OSTIRALA 20

•	DEBA Opera: 'Maria 
Stuarda' Gaetano 
Donizettiren Maria Stuarda 
ikuskizuna eskainiko du 
Bilboko Operak. Sarrerak 
–autobus zerbitzua barne– 
Turismo Bulegoan eskuragai, 
71 euroren truke. Euskalduna 
jauregian, 17:30ean.

•	ERMUA Argazki 
erakusketa: 'Oscar 
Blanco' Lobiano 
Kulturgunean, 18:00etan.

•	SORALUZE Korrika 
batzordea AEKren 
euskaltegian, 18:00etan.

•	ERMUA M8ko asanblada 
irekia Ermuko mugimendu 
feministak antolatuta. 
Emakumeen Topalekuan, 
18:00etan.

•	ELGOIBAR Erakusketa: 
'Palestina' Elgoibar 
Palestina herri ekimenak 
Palestinari buruzko 
erakusketa antolatu du. 
Kultur Etxean, 18:00etan.

•	DEBA Debasketen 10. 
urtemuga antolatzeko 

bilera. Itsasbegi elkartean, 
18:30ean.

•	SORALUZE Gipuzkoako 
herriarteko bertsolari 
txapelketako 
kanporaketa Xamargiñak 
(Eibar) - Arnoate (Mutriku). 
Gaztetxean, 19:30ean

•	ERMUA 'Fabiolo 
Connection' antzezlana 
Ermua Antzokian, 
20:30ean.

LARUNBATA 21

•	DEBA Papera eskuz 
egiteko tailerra Irakaslea: 
Marino Ayala Campinun. 
Kultur Elkarteko pintura 
gelan, 10:30ean.

•	SORALUZE Masaje 
tailerra, euskal 
tradiziozko kantu txiki 

eta jolasekin Katamarran 
ume-txokoan, 11:00etan.

•	ERMUA 'Emakume 
langileon askapenerako 
erronkak eta 
proposamena' Lobiano 
Kulturgunean, 11:00etan.

•	ITZIAR Bisita gidatua: 
'Lastur familian' Lasturko 
San Nikolas plazan, 
11:00etan. Erreserbak: 
geoparkea.eus atarian. 
Prezioa: 10 euro –12 
urtetik beherakoentzat, 
5 euro–. Beharrezkoa da 
jantzi eta oinetako egokiak 
eramatea.

•	ERMUA Argazki 
erakusketa: 'Oscar 
Blanco' Lobiano 
Kulturgunean, 12:00etatik 
14:00etara.

•	ERMUA 'Nire 
gorputza, nire 

boterea' neskentzako 
autodefentsa Irakaslea: 
Ageda Blasco Egia. 
Emakumeen Topalekuan, 
17:00etan.

•	MALLABIA Euskal Herriko 
XII. Emakumezkoen 
Gomazko Paletako 
Txapelketa Mallabia I.a 
pilotalekuan, 17:00etan.

•	ERMUA Ipuin kontaketa: 
'Inauteri jostalari, 
Inauteri kontalari' Udal 
Liburutegian, 17:30ean.

•	DEBA Bertso-antzerkia: 
'Itzal(iko) bagina' Agirre 
jauregiko Ispiluen gelan, 
18:00etan.

•	ELGOIBAR Erakusketa: 
'Palestina' Elgoibar 
Palestina herri ekimenak 
Palestinari buruzko 
erakusketa antolatu du. 
Kultur Etxean, 18:00etan.

IGANDEA 22

•	DEBA Mendi irteera 
bateratua: Zerain-
Arripillaeta-Segura 
Autobus geralekuan, 
07:30ean.

•	DEBA Mendi irteera 
ikasleekin: Ganalto 
(Otogoienetik) Autobus 
geralekuan, 08:30ean.

•	MALLABIA Euskal Pilota 
Egokitua Zirkuitua 
Mallabia I.a pilotalekuan, 
10:30ean.

•	ERMUA Argazki 
erakusketa: 'Oscar 
Blanco' Lobiano 
Kulturgunean, 12:00etatik 
14:00etara.

•	DEBA Ikuskizun 
musikatua: 'Txuri 
beltza da ta...!' Xabier 

EMAGUZUE ZUEN EKITALDIEN BERRI EGUAZTENEKO EGUERDIRAKO.
943 74 41 12 / barrena@barrena.eua

AGENDA

LARUNBATA 21
 
ERMUA Kontzertua: The 
Hoodoo Doctors The Hoodoo 
Doctors laukote elektriko 
indartsua da, eta blues 
gordinaren aldeko apustua 
egiten du. Haren errepertorioa 
hoodoo gaiari lotuta dago, 
urteetan zehar afroamerikar 
herriaren nortasunaren ikur izan 
ziren praktika magikoei, alegia. 
Sarrera: 10 euro. Lobiano 
Kulturgunean, 20:00etan.

IGANDEA 22
 
MENDARO Zuhaitz Eguna 
Zuhaitz Eguna antolatu dute 
Mendaroko Udalak eta Arno 
guraso elkarteak elkarlanean. 
10:00etan elkartuko dira, 
Herriko Enparantzan, eta oinez 
joango dira landaketa-gunera, 
Intsusadiko Goikola ingurura. 

20 BARIKUA Fernandez / A. Zalduegi / M. Alves
21 ZAPATUA Yudego /  A. Zalduegi / I. Lecumberri / *A. Alcala
22 DOMEKA Yudego / A. Zalduegi  / I. Lecumberri
23 ASTELEHENA Oruesagasti / L. Apraiz / A. Alcala
24 MARTITZENA Barrenetxea / L. Apraiz / M.I. Ugarte
25 EGUAZTENA Soto / L. Apraiz  /A.M. Baz
26 EGUENA Garitaonandia / L. Apraiz / M. Alves
27 BARIKUA Arriola / Lasuen-Elezgaray / I. Lecumberri

   *09:00-13:30
2026ko botika ordutegiak, astelehenetik ostiralera:
Deba: 09:00-13:45 / 16:30-19:30
Elgoibar-Mendaro-Soraluze: 09:00-13:00 / 16:00-20:00
Ermua-Mallabia: 09:00-13:30 / 16:30-20:00 
Mutriku: 09:00-13:30 / 16:45-20:00
Itziarko botikina: 09:00-12:30
GUARDIA ORDUTEGIAK
•	 Egunez: 09:00-22:00
•	 Gauez: 22:00-09:00
Eibarren urte guztian, egunero: Elortza (Juan Gisasola, 18-Eibar. 943 206 100)

•	 Larunbatak: 
Elgoibar-Mendaro-Soraluze: 09:00-14:00
Deba-Mutriku: 09:30-13:00
Ermua-Mallabia: 09:00-13:30

•	 Igandeak eta jaiegunak: 
Deba-Mutriku: 11:00-13:00
 
FARMAZIAK
Deba: A. Zalduegi (Lersundi, 20 - 669 26 22 01)
Deba: H. Burgoa (Astillero, 2 - 667 33 88 90)
Elgoibar: Arriola (Santa Ana, 1- 943 74 01 40)
Elgoibar: Barrenetxea (Errosario, 26 - 943 74 12 77)
Elgoibar: Garitaonandia (Uparitzaga, 5 - 943 74 11 77)
Elgoibar: Yudego (San Frantzisko, 18 - 943 74 12 93)
Ermua: A.M. Baz (Zearkale 2 - 943 03 17 03)
Ermua: M. Alves (Gipuzkoa etorbidea, 46 - 943 17 26 66)
Ermua: A. Alcala (Zubiaurre, 29 - 943 17 17 54)
Ermua: I. Lecumberri (Zubiaurre, 9 - 943 17 00 97)
Ermua: M.I. Ugarte (Goienkale, 11 - 943 17 05 26)
Mallabia: E. Arronategi (Mallazpi z/g - 943 17 24 14)
Mendaro: Fernandez (Herriko Enparantza, 4 Garagartza - 943 75 61 42)
Mutriku: Lasuen-Elezgaray (Txurruka Tenienteak, 3 - 626 61 13 92)
Mutriku: L. Apraiz (Erdiko kalea, 5 - 630 05 50 97)
Soraluze: Soto (Rekalde, 1 - 943 75 16 38)
Soraluze: Oruesagasti (Kalebarren, 9 - 943 75 13 84)

GUARDIAKO FARMAZIAK

EIBAR

COLISEO ANTZOKIA

'Cumbres Borrascosas'
Larunbata, 21: 16:30, 19:30, 
22:30
Igandea, 22: 17:00, 20:00
Astelehena, 23: 19:30 
'Hamnet'
Larunbata, 21: 19:45
Igandea, 22: 20:00
Astelehena, 23: 19:30 
'Return to Silent Hill'
Larunbata, 21: 22:30
Igandea, 22: 17:00, 20:00
Astelehena, 23: 19:30 
'Los guardianes del diente 
mágico'
Larunbata, 21: 17:00
Igandea, 22: 17:00

ELGOIBAR

HERRIKO ANTZOKIA
'Marty Supreme' 
Ostirala, 20: 19:00 
Larunbata, 21: 19:00, 22:15
Igandea, 22: 19:00
Astelehena, 23: 21:00

'Frankie y los monstruos' 
Igandea, 22: 16:30
'Hamnet' 
Ostirala, 27: 16:30

ERMUA

ERMUA ANTZOKIA
'El hombre menguante' 
Larunbata, 21: 19:30
'Ídolos' 
Larunbata, 21: 22:00
Igandea, 22: 19:30
'La bicicleta de Bartali' 
Igandea, 22: 17:00
'El hombre menguante' 
Astelehena, 23: 20:30
'Tres adioses' 
Osteguna, 26: 20:30

SORALUZE

HERRI ANTZOKIA
'Buffalo kids'
Igandea, 22: 17:00

MENDARO

SAN AGUSTIN KULTURGUNEA
'Minecraf'
Igandea, 22: 17:00

ZINEMA

Lizaso pianistak musika 
klasikoarekin jolasean jarriko 
ditu haur eta gaztetxoak. 
Agirre jauregiko Ispiluen 
gelan, 17:30ean.

•	ITZIAR Umorezko 
ikuskizuna: 
'Eskailerapekoa' Korrika 
Kulturalaren baitan 
antolatutako emanaldia. 
Burugorri Gainean, 
18:00etan.

•	ELGOIBAR Erakusketa: 
'Palestina' Elgoibar 
Palestina herri ekimenak 
Palestinari buruzko 
erakusketa antolatu du. 
Kultur Etxean, 18:00etan.

ASTELEHENA 23

•	ELGOIBAR Hausnarketa 
taldea: maitasun 
kontzientea-harreman 
kontzienteak Loredi Salegik 
gidatuta. Lila Emakumeen 
Etxean, 18:00etan.

•	ERMUA Argazki 
erakusketa: 'Oscar 
Blanco' Lobiano 
Kulturgunean, 18:00etan.

•	ITZIAR Korrika 
batzordearen bilera 
Burugorri gainean, 
19:00etan.

•	SORALUZE Erakusketa: 
'Amalgama Gráfica 
XI' Oreka Art galerian, 
19:00etan.

ASTEARTEA 24

•	ELGOIBAR 'Desira' sexu-
aholkularitza zerbitzua 
Lila Emakumeen Etxean, 
16:00etan.

•	ERMUA Argazki 
erakusketa: 'Oscar 
Blanco' Lobiano 
Kulturgunean, 18:00etan.

•	DEBA 'Neurogarapena 
giltzarri gure haurrak 
ulertzeko' Hizlaria: Feli 
Oregi. Kultur Elkartean, 
18:00etan.

•	ERMUA Musika jaialdia: 
bakarlariak eta bikoteak 
Ermua Antzokian, 
18:30ean.

•	DEBA Irakurketa kluba: 
'Arenas movedizas' 
(Nella Larsen) Ostolaza 
udal liburutegian, 
19:00etan.

ASTEAZKENA 25

•	ERMUA Odol-ateratzeak 
San Pelayo ikastetxean 
(Ongarai auzoan), 
16:00etan.

•	ERMUA Bilera irekia: 
Euskaltzaleen Sarea 
Eusfera proiektua 
eta Korrika lantzeko 
batzarra irekia. Lobiano 
Kulturgunean,  
18:00etan.

•	ERMUA Argazki 
erakusketa: 'Oscar 
Blanco' Lobiano 
Kulturgunean,  
18:00etan.

•	ERMUA M17: Asanblada 
irekia Lobiano 
Kulturgunean, 18:30ean.

•	MALLABIA Korrika 
batzordearen bilera Udal 
Liburutegian, 19:00etan.

OSTEGUNA 26

•	SORALUZE Zirku 
tailerrean izena emateko 
azken eguna Online, 
Udalaren webgunean dago 
izen-emate formularioa.

•	SORALUZE Zuhaitz 
egunean izena emateko 
azken eguna Otsailaren 
28an izango da. Izena 
emateko bi aukera:  
info@lurgaia.org. helbidera 
idatziz edo www.lurgaia.
org-en.

•	DEBA Petritegi 
sagardotegira irteera 
Arbil Elkarte Sozialak 
antolatuta. Donostiako 
Cemento Rezola Museoa 
bisitatuko dute, lehenik, 
eta, ondoren, sagardotegira 
abiatuko dira; 14:30ean 
izango da otordua. 
Hondartza sarreran, 
09:30ean.

•	SORALUZE Bilera: 
'Gaztañerre Azoka 
baloratzeko' Udaletxeko 
batzar aretoan, 19:00etan.

•	ERMUA Argazki 
erakusketa: 'Oscar 
Blanco' Lobiano 
Kulturgunean, 18:00etan.

OSTIRALA 27

•	ERMUA M8ko asanblada 
irekia Ermuko mugimendu 
feministak antolatuta. 
Emakumeen Topalekuan, 
18:00etan.

•	ERMUA Argazki 
erakusketa: 'Oscar 
Blanco' Lobiano 
Kulturgunean, 18:00etan.

•	ELGOIBAR 7. arteari 
buruzko kafe-tertulia 
Loredi Salegik gidatuko du. 
Lila Emakumeen Etxean, 
18:30ean.

•	DEBA Euskal presoen 
eta iheslarien giza 
eskubideen aldeko 
mobilizazioa Foruen plazan, 
19:30ean.

•	ERMUA 'Pero no se 
lo digas' antzezlana 
Antzokian, 20:30ean.

OSTEGUNA 26
 
DEBA 'Barretegia'. Umorezko 
bakarrizketak Bakarrizketariak: 
Antonio Iriarte, Jokin Anso, Ander 
Malbadi, Ane Arrugaeta, Manex 
Astigarraga eta Asier K. Sarrerak 
salgai 5 euroan. Internet 
bidezko salmenta: www.labur.
eus/barretegiadeba10. Kultur 
Elkartean, 20:00etan.

ASTEAZKENA 25
 
SORALUZE Ipuin-kontaketa: 
'A, E, I, O, U ni eta zu!' 
0-3 urte arteko haurrek 
beren senideekin gozatzeko 
prestatutako hitzordua, Amaia 
Egidazuren eskutik. Esku-jolas, 
ipuin eta kantuz osatutako 
saioa. Gonbidapenak mugatuak 
izango dira; beraz, gonbidapena 
eskuratu beharko da 
liburutegian bertan edo bibe.me 
atarian: A, E, I, O, U ni eta zu!



PEFC ziurtagiria

Produktu hau 
kontrolatutako 
iturrietako materialez 
egina dago, birziklatua 
da eta Baso Kudeaketa 
Iraunkorraren 
ziurtagiria dauka
www.pefc.es

Gazte jendeak ez du "ya" 
Wikipediara jotzen aholku 
edo informazio eske, haren 
ordez ChatGPT darabil 
eta. Zergatik ote? Diotenez, 
erantzun "zuzenagoak" 
ematen omen dituelako.

Zer ote "zuzenago"? 
Bizkorrago edo errazago 
bada, seguru Adimen 
Artifiziala Wikipedia baino 
zuzenagoa dela. Baina 
zuzentasuna bada 
informazio osotuagoa eta 
egiaztagarriagoa, Adimen 
Artifiziala nekez da 
Wikipedia baino zuzenago.

Izan ere, Wikipedia bere 
buruaren jabe da eta "nor" 
da ChatGPTrik gabe ere. 
Adimen Artifiziala, ordea, 
nabarmen motzagoa 
litzateke Wikipedia edo 
bestelako informazio-iturri 
digitalik gabe. Wikipedia 
egilea da; ChatGPT, ordea, 
tresna besterik ez. Eta hau 
ez da nire iritzi soila, 
ChatGPTk berak bere 
buruaz dioena baino.

ChatGPTz ezer gutxi ikasi 
daiteke. Baina helburua ez 
bada ikastea, lana ahalik eta 
azkarren amaitzea baino, 
orduan bera da modurik 
zuzenena ez ezik, baita 
aproposena ere, firin-faran 
jarduteko eta nork bere 
burua engainatzeko.

Adimen 
Artifiziala vs 
Wikipedia

AMATIÑO

AZKEN BERBA

Izaro Aulestiarte ITZIAR
Joan den ostiralean, Irratiaren 
Nazioarteko Egunean, Itziartik 
emititu zuten Radio Euskadiren 
Recalculando saioa. Ez zuten 
kasualitatez hautatu, ez eguna, 
eta ez lekua. Izan ere, egungo 
Radio Euskadiren aitzindaria 
izan zen Radio Euzkadiren so-
rreran Itziarrek "berebiziko 
garrantzia" izan zuela nabar-
mendu zuten saioan.

Irratiaren historia ikertzen 
urte asko egin dituen Leyre 
Arrieta (Mutriku, 1971) izan zen 
gonbidatuetako bat. Deustuko 
Unibertsitateko Historia Garai-
kideko irakaslea eta doktorea 
da, baita La Historia de Radio 
Euskadi. Guerra, resistencia, 
exilio, democracia liburuaren 
egilea ere. Eta irratsaioko aur-
kezleek emandako datuak be-
rretsi zituen ostiraleko saioan: 
gerra garaian 10-12 egunez irra-
ti emisioak Itziartik egin zituz-
tela baieztatu zuen. "Emisioak 
Getari bezala ezagutzen den 
baserritik egin zituzten, nahiz 
eta berez Urbieta den baserria-
ren jatorrizko izena". 

Arrietak azaldu duenez, "gerra 
hasi zenean, irrati bat edukitzea 
arma garrantzitsua zen bi ban-
doentzat. Bakoitzak bere lurral-
dean zeuzkan irratiak kontro-
latzen zituen. Donostian Union 
Radio San Sebastian zegoen 
1936an, baina, tropa frankistek 
Donostia hartu aurretik, erre-
publikanoek Union Radio San 
Sebastianeko aparailuak hartu 
eta leku seguru batera eraman 

zituzten. Eta zein leku segurua-
gorik Itziarko baserri bat baino?".

Polentzi Markiegi tartean 
Bada, Polentzi Markiegi orduko 
Debako alkatearen ekimenez, 
lagun zuen baserriaren jabe Jose 
Antonio Zabalak bere etxea utzi 
zuen irrati-instalazioa bertan 
jar zezaten. Irratiaren "estudio 
ofiziala" baserria izanik, etxekoek 
inguruko baserrietan egin zuten 
lo emisioek iraun bitartean.

Arrietak aipatu zuen Zabalaren 
hiru seme-alabekin hitz egiteko 
aukera izan zuela: Maria Dolo-
res, Maria Luisa eta Ignacio. 
"Nagusiak bakarrik oroitzen 
zituen gerra garaiak. Gogoratzen 
zuen militar asko zeudela etxean 
eta beraiek logelak utzi zizkie-
tela. Gogoratzen zituen, halaber, 
hegazkinak oso baxu hegan egi-
ten, eta beldur handia ematen 
zietela. Haien aita kartzelan 
egon zen geroago, nazionalistei 

laguntzeagatik, eta itzuli zenean 
zera esan zien: 'Zuei zerbait egi-
ten badizuete ere, sekula ez 
bueltatu".

Markiegi alkate abertzalea 
faxistek fusilatu zuten, Santoña-
ko Barriako hondartzan, 1937ko 
urriaren 15ean. "Eta Zabalak 
berak ere arriskua hartu zuen, 
haren printzipioengatik, baserria 
uztean", erantsi zuen ikerlariak. 

Gerrako irratia
Egungoarekin alderatuta, bes-
telakoa zen oso orduko irratia. 
"Ez zen irrati komertzial bat, 
hori argitu nahi dut", nabar-

mendu zuen Arrietak. "Ge-
rra-irrati bat zen, gerra-parteak 
emateko eta elkarrekin komu-
nikatzeko tresna. Hasierako 
irrati hark misio estrategiko 
eta militarra izan zuen, baina 
propaganda-arma ere izan zen", 
gogorarazi zuen historialariak.

Ñabardurak
Zabaldua egon arren, ez da 
guztiz zehatza Radio Euskadi 
Itziarren sortu zela esatea. 
Irratiko tresneria Donostiatik 
ekarri ostean, emisioak berta-
tik egin ziren, bai, Radio Euz-
kadi izena erabiliz. Baina, 10-
12 egunen buruan, frankistak 
Itziarrera hurbiltzen ari zirela 
ikusita, irratia Getxoko Punta 
Galeara eraman zuten; han 
izan zen bederatzi hilabetez. 
Ondoren, 1946an, Lapurdiko 
Mugerre herritik ekin zieten 
emanaldiei, 1954ra arte. Eta 
1965etik 1977ra Venezuelatik 
emititu zuten. 1983an hasi zen 
egun ezagutzen den irratiaren 
azken etapa.

"Gertatzen dena da Eusko 
Jaurlaritzak bere irrati propioa 
izan nahi izan zuela hasieratik, 
eta nik horregatik esan nuen 
liburuan Getari izan zela hazia", 
laburbildu zuen Arrietak. Azal-
du zuenez, irrati propioa sor-
tzeko asmoz, Jose Antonio Agi-
rreren Gobernua materiala 
AEBetatik ekartzen saiatu zen, 
"baina ez zen iritsi, gerragatik. 
Beraz, Itziarko egun haiei buruz 
zer dakigun? Ba, hemendik oso 
modu prekarioan transmititu 
zituztela gerra-parteak". 

Dena dela, Itziarko irrati xume 
hura gerora Radio Euskadi 
izango zenaren hazia izan ze-
lakoan dago ikerlaria; "eta ez 
soilik Radio Euskadirena. Esan-
go nuke Euskadi Irratiaren eta 
EITB taldearen enbrioia ere 
izan zela".

Gerora Radio Euskadi izango zenaren hazia, 
Itziarko baserri batean ereina 36ko gerran

BUKATZEKO

Itziartik egin ziren irrati emisioak ekarri dituzte gogora 'Recalculando' saioan

Leyre Arrieta:  
"Esango nuke 
Euskadi Irratiaren eta 
EITB taldearen 
enbrioia ere izan zela"




